
Halkara futbol 
federasiýalar 
assosiasiýasynyň 
«FIFA The Best» 
baýraklarynyň bu ýylky 
ýeňijileri belli boldy.

FIFA ýylyň iň  
gowularyny saýlady

Türkmenistanyň Prezidenti SERDAR BERDIMUHAMEDOW:
– Biz Garaşsyz döwletimiziň hemişelik Bitaraplyk hukuk 
ýagdaýyna eýerip, dünýäniň ýurtlary we halklary bilen 

dostlukly, hoşniýetli gatnaşyklary alyp barýarys.

Aziýa – Ýuwaş umman sebitiniň ýurtla­
ry bilen netijeli gatnaşyklary ösdürmek 

Türkmenistanyň daşary syýasatynyň ileri 
tutulýan ugurlarynyň biridir.

Türkmenistan bilen Malaýziýany birek-bi­
rege hormat goýmak däplerine esaslanýan 
dostlukly gatnaşyklar baglanyşdyrýar. Hä­
zirki wagtda ýurtlarymyzyň hyzmatdaşlygy 
halkara guramalaryň, hususan-da, Birleşen 
Milletler Guramasynyň, Yslam Hyzmatdaşlyk 
Guramasynyň, Goşulyşmazlyk Hereketiniň we 
beýleki halkara düzümleriň çäklerinde üstün­
likli ösdürilýär. Ikitaraplaýyn gatnaşyklar dürli 
ugurlarda, şol sanda söwda-ykdysady, mede­
ni-ynsanperwer ulgamlarda yzygiderli pugta­
landyrylýar. Döwletara hyzmatdaşlygy ösdür­
mekde ýokary derejede amala aşyrylýan özara 
saparlara möhüm orun degişlidir. Şunuň bilen 
baglylykda, Gahryman Arkadagymyzyň Ma­
laýziýa 2011-nji, 2016-njy ýyllarda amala aşy­

ran resmi hem-de döwlet saparlary, dostlukly 
ýurduň Hökümet Baştutanlarynyň 2014-nji, 
2019-njy ýyllarda Türkmenistana bolan sapar­
lary munuň aýdyň mysalydyr. Şol saparlaryň 
dowamynda gol çekilen ikitaraplaýyn resmina­
malar hyzmatdaşlygyň ygtybarly şertnama-
hukuk binýadyny emele getirýär.

Hormatly Prezidentimiziň Malaýziýa 
amala aşyran ilkinji sapary we ýokary dere­
jedäki geçirilen gepleşikler hem özara gat­
naşyklary çuňlaşdyrmakda, onuň gerimini 
giňeltmekde nobatdaky tapgyr bolar.

Hormatly Prezidentimizi Malaýziýanyň 
paýtagtynyň Halkara howa menzilinde resmi 
adamlar garşyladylar.

Howa menzilinde hormatly Prezidentimiziň 
dostlukly ýurduň resmi wekili bilen bolan söh­
betdeşliginiň dowamynda yzygiderli ösdürilýän 
türkmen-malaý hyzmatdaşlygynyň ýokary de­
rejesi kanagatlanma bilen bellenildi. Ikitarapla­

ýyn hyzmatdaşlygyň baý tejribesi we ägirt uly 
mümkinçilikler häzirki döwürde umumy bähbit­
lere laýyk gelýän köpugurly özara gatnaşyklary 
ösdürmek üçin amatly şertleri döredýär.

19-njy dekabrda Kuala-Lumpurdan 20 ki­
lometr uzaklykdaky Malaýziýanyň häzirki za­
man dolandyryş merkezi hasaplanýan Putra­
jaýa şäherinde hormatly Prezidentimiz Serdar 
Berdimuhamedow bilen Malaýziýanyň Prem­
ýer-ministri Dato Seri Anwar Ibrahimiň arasyn­
da ýokary derejeli gepleşikler geçirildi.

Iki halka mahsus açyklyk, birek-birege 
düşünişmek, özara ynanyşmak ýagdaýyn­
da geçen gepleşikleriň dowamynda taraplar 
ikitaraplaýyn hyzmatdaşlygyň meselelerini 
ara alyp maslahatlaşdylar. Soňra gepleşikler 
iki ýurduň resmi wekiliýetleriniň gatnaşma­
gynda giňeldilen düzümde dowam etdi.

Duşuşygyň dowamynda hormatly 
Prezidentimiz hem-de Malaýziýanyň Hökümetiniň 

Baştutany özara gatnaşyklaryň ileri tutulýan ugur­
lary, halkara gün tertibiniň gyzyklanma bildirilýän 
möhüm meseleleri barada pikir alyşdylar. Syýa­
sy-diplomatik ugurda, hususan-da, halkara gura­
malardyr forumlaryň çäklerinde ählumumy me­
seleler babatda pikir alyşmagy dowam etdirmegiň 
zerurdygy bellenildi. Taraplar energetika pudagyn­
da ikitaraplaýyn hyzmatdaşlygy çuňlaşdyrma­
gyň möhümdigini nygtadylar. Iki ýurduň arasynda 
ykdysady gatnaşyklaryň hem uly geljegi bar. Şo­
ňa görä-de, duşuşykda Türkmen-malaý işewürler 
geňeşini döretmegiň, şeýle-de ulag, medeniýet, 
bilim, syýahatçylyk, sport babatda ikitaraplaýyn 
hyzmatdaşlygy giňeltmegiň möhümdigi nygtaldy.

Gepleşikler tamamlanandan soňra, ikitarapla­
ýyn resminamalara gol çekmek dabarasy boldy. 
Şeýle-de hormatly Prezidentimiz we Malaýziýa­
nyň Premýer-ministri ýokary derejeli duşuşygyň 
netijeleri boýunça köpçülikleýin habar beriş seriş­
deleriniň wekillerine ýüzlenme bilen çykyş etdiler.

18-19-njy dekabrda hormatly Prezidentimiz Serdar Berdimuhamedow Malaýziýada resmi saparda boldy.

Türk­men-ma­laý hyz­mat­daş­ly­gy­nyň ýo­ka­ry de­re­je­si

18-nji dekabrda Türkmenistanyň 
Daşary işler ministrliginiň Halkara 

gatnaşyklary institutynda hormatly 
Prezidentimiziň «Ýaşlar – Watanyň daýan­
jy» atly kitabynyň ýapon dilindäki neşiriniň 
tanyşdyrylyş dabarasy geçirildi.

Geçen ýylyň dekabrynda çapdan çy­
kan we türkmenistanlylaryň ýaş nesli üçin 
möhüm gollanma öwrülen bu kitap daşary 
döwletlerde hem uly gyzyklanma eýe boldy. 
Onuň Sukuba uniwersiteti bilen hyzmatdaş­
lykda ýapon diline terjime edilmegi hem mu­
nuň aýdyň güwäsidir. Munuň özi Türkmenis­
tanyň we Ýaponiýanyň arasynda däp bolan 
dostlukly gatnaşyklaryň ösüşinde nobatdaky 
möhüm ähmiýetli waka boldy. Şeýle hem bu 
ýokary okuw mekdebi bilen hyzmatdaşlykda 
türkmen halkynyň Milli Lideri, Türkmenista­
nyň Halk Maslahatynyň Başlygy Gurbanguly 

Berdimuhamedowyň «Ömrümiň 
manysynyň dowamaty» atly 
edebi-filosofik eseri terjime edil­
di. Mälim bolşy ýaly, Gahryman 
Arkadagymyzyň bu kitaby şu 
ýylyň ýanwarynda ýapon dilinde 
çapdan çykdy.

Tanyşdyrylyş dabarasyna 
Türkmenistanyň Daşary işler mi­
nistrliginiň, ýurdumyzyň we da­
şary ýurtlaryň diplomatik wekilhanalarynyň, 
halkara guramalaryň wekilleri, ýokary okuw 
mekdepleriniň professor-mugallymlary, ta­
lyplar, köpçülikleýin habar beriş serişdeleri­
niň wekilleri gatnaşdylar. Çärä paýtagtymy­
za sapar bilen gelen «ITOCHU Corporation» 
kompaniýasynyň direktorlar geňeşiniň ag­
zasy, ýerine ýetiriji wise-prezidenti, maşyn 
we enjamlar kompaniýasynyň prezidenti, 

Ykdysady hyzmatdaşlyk bo­
ýunça ýapon-türkmen komite­
tiniň başlygy Hiroýuki Subaýyň 
ýolbaşçylygyndaky wekiliýetiň 
agzalary hem çagyryldy. 

Çykyşlarda nygtalyşy ýaly, 
özara hoşniýetli erk-islegiň ne­
tijesinde döwletara dialog täze 
mazmun bilen baýlaşdyrylýar. 
Ynsanperwer ulgam däp bolan 

hyzmatdaşlygyň möhüm ugry hökmünde 
çykyş edýär. Şunda ylym, bilim, medeniýet 
ulgamlaryndaky gatnaşyklaryň köpýyllyk 
tejribesi we uly mümkinçilikleri bar. Şunuň 
bilen baglylykda, «Ýaşlar – Watanyň da­
ýanjy» atly kitabyň ýapon dilindäki neşiri 
«Günüň dogýan ýurdunyň» okyjylaryna 
ýaş nesil hakyndaky hemmetaraplaýyn 
aladalara aýratyn ähmiýet berýän Türk­

menistanyň döwlet syýasatynyň esasy 
ugurlary bilen giňişleýin tanyşmaga müm­
kinçilik berer. Hormatly Prezidentimiziň il­
kinji kitabynyň hut şu ugra bagyşlanmagy 
Watanymyzyň daýanjy bolan ýaşlar bara­
da edilýän tagallanyň aýdyň görkezijisidir.

Şeýle-de çykyşlarda bilim ulgamynda 
soňky ýyllarda täze ösüşe we mazmuna 
eýe bolýan türkmen-ýapon hyzmatdaşly­
gyna aýratyn üns berildi. Ýurdumyzyň ýo­
kary okuw mekdepleri, şol sanda Türkme­
nistanyň Daşary işler ministrliginiň Halkara 
gatnaşyklary instituty, Oguz han adyndaky 
Inžener-tehnologiýalar uniwersiteti bilen 
Ýaponiýanyň öňdebaryjy bilim ojaklarynyň 
arasynda ýola goýlan ýakyn gatnaşyklar 
muňa aýdyň mysaldyr. Türkmenistanyň or­
ta we ýokary okuw mekdepleriniň käbirinde 
ýapon diliniň öwredilýändigi bellärliklidir.

Hormatly Prezidentimiziň kitaby ýapon dilinde neşir edildi

18-nji dekabrda Türkme
nistanyň Oguz han adyn

daky Inžener-tehnologiýa
lar uniwersitetinde «Akylly» 
şäher: dolandyrmak, sanly, 
«akylly» we emeli aň tehnolo
giýalary, howpsuzlygy, ykdy
sadyýeti» atly halkara ylmy-
amaly maslahat geçirildi.

Utgaşykly görnüşde geçiri
len foruma abraýly ýokary okuw 
mekdepleriniň professor-mugal
lymlary, ylmy-barlag institutla
rynyň alymlary, Awstriýadan, 
Bangladeşden, Belarusdan, 
Beýik Britaniýadan, Gazagys
tandan, Gruziýadan, Hindistan

dan, Hytaýdan, Koreýa Res
publikasyndan, Malaýziýadan, 
Owganystandan, Pakistandan, 
Russiýadan, Rumyniýadan, 
Täjigistandan, Türkiýeden, Öz
begistandan, Ukrainadan, Fi
lippinlerden, Şri-Lankadan, 
Efiopiýadan, Ýaponiýadan hü
närmenler, öňdebaryjy daşary 

ýurt kompaniýalarynyň ýolbaş
çylarydyr wekilleri gatnaşdylar.

Alymlar esasy mejlisde 
ylym-bilimiň dürli ugurlary
ny ösdürmek meselelerini ara 
alyp maslahatlaşyp, öz alyp 
barýan ylmy işleri barada gi
ňişleýin gürrüň berdiler. 2

Berkarar döwletiň 
täze eýýamynyň 

Galkynyşy döwründe hormatly 
Prezidentimiziň baştutanlygyn­
da amala aşyrylýan diwersifi­

kasiýa syýasaty dünýä ykdy­
sadyýetiniň häzirki çylşyrymly 
şertlerinde hem milli ykdysady­
ýetiň bäsdeşlige ukyplylygyny 
ýokarlandyrmagyň netijeli ugry 
bolup durýar. Garaşsyzlyk ýyl­

larynda ýurdumyzyň çig mal ön­
dürýän ýurtdan innowasion hä­
siýetli taýýar önümleri öndürýän 
ýurda öwrülmeginiň Gahryman 
Arkadagymyz tarapyndan 

alnyp barlan we Arkadagly 
Gahryman Serdarymyz tara­
pyndan dowam etdirilýän diwer­
sifikasiýa syýasatynyň esasyn­
da mümkin bolandygy aýratyn 
bellärliklidir. 3

Ykdysady ösüşler – 
abadançylygyň kepili

«Akylly» şäherler – 
geljegiň şäheri

Güneşli Diýarymyzda dur­
nukly ösüşi üpjün etmek 

üçin howanyň üýtgemeginiň 
ýaramaz täsirleriniň netijelerini 
peseltmek maksadyna gönük­
dirilen döwlet syýasatynyň üs­
tünlikli durmuşa geçirilmegine 

uly ähmiýet berilýär. Hormatly 
Prezidentimiziň taýsyz tagal­
lalary bilen daşky gurşawy go­
ramak we tebigy baýlyklardan 
tygşytly peýdalanmak, zyňyn­
dy gazlaryň mukdaryny azalt­
mak ýaly işler döwlet derejesin­

de durmuşa geçirilýär.
2023-nji ýylyň dekabryn­

da Dubaýda geçirilen BMG-niň 
Howanyň üýtgemegi baradaky 
Çarçuwaly konwensiýasyna 
gatnaşyjylaryň 28-nji masla­
hatynda (COP28) döwletimiz 

Global metan borçnamasyna 
goşulýandygyny resmi taýdan 
yglan etdi. Şeýlelikde, ata Wa­
tanymyzda 2030-njy ýylda 
ýyladyşhana gazlarynyň zy­
ňyndylarynyň derejesini azalt­
mak meýilleşdirildi. 2

Tebigat we ekologiýa

Işçi güýjüni  
robotlar eýeleýär

Halkara robot tehnikalar 
federasiýasy (IFR) soňky ýedi ýylda 
dünýäniň zawodlarynda robotlaryň 
ulanylyşynyň iki esse artandygy 
barada geçirilen barlaglaryň 
esasynda hasabat çap etdi.

Köp ýurtda dekabr 
aýynyň gelmegi bilen 
seýilgählerde, dynç alyş 
merkezlerinde we 
köçeleriň ugrunda Täze 
ýyl arçalary peýda bolýar.

UEFA Çempionlar Ligasynyň liga 
tapgyrynyň 6-njy duşuşyklary 
geçirildi. Duşuşyklarda 59 gol hasaba 
alnyp, 2 oýunda hasap açylmady. 10 
oýunda ýer eýeleri, 6 duşuşykda-da 
myhmanlar ýeňiş gazandy.

Kino sungatynyň abraýly 
sylaglaryndan hasaplanýan 
«Altyn globus» baýraklarynyň 
dalaşgärleri mälim edildi.4

Näme üçin Täze ýylda
arça bezelýär?!

Çempionlar Ligasynda 
6-njy oýunlardan soň

82-nji «Altyn globus» 
baýraklarynyň 
dalaşgärleri mälim edildi

Milli mirasyň göwher hakydasy

Saglyk arassaçylykdan başlanýar

Türkmen-eýran medeni dostlugy Halkara birleşigiň agzasy boldy

Häzirki wagtda Gahryman 
Arkadagymyzyň «Hakyda göw

heri» atly täze kitabynyň tanyşdyrylyş 
dabaralary Diýarymyzyň ähli ýerlerin
de giň gerime eýe bolýar. Munuň özi 
türkmen halkynyň Milli Lideriniň dö
wet galamyna degişli bolan gymmatly 
esere gyzyklanmanyň ýokarydygynyň 
alamatydyr.

«Pähim-paýhas ummany Magtym
guly Pyragy» ýyly uly üstünlikler bilen 
taryha ýazylýar. Halkymyzyň döreden 
milli gymmatlyklary, baý taryhy babatda 
durmuşa geçirilen ylmy-filosofiki, çeper 
mazmunly işler geljekki nesillerimiz üçin 
gymmatly hazynamyzdyr. Gahryman 
Arkadagymyzyň hut şu jähetden ilimize 
serpaý eden eserleri türkmen paýhasy
nyň kemala gelmeginde tapylgysyz mil
li, ruhy we medeni gymmatlygymyzdyr. 

Bilşimiz ýaly, ajaýyp zamanamy
zyň her bir güni taryhy ösüşlere, şanly 
senelere beslenip gelýär. Gahryman 
Arkadagymyzyň paýhasyndan, jöwher 
zehininden dörän ajaýyp eser bolan 

«Hakyda göwheri» atly kitap elimize ge
lip gowuşdy. Gahryman Arkadagymyzyň 
ylmy-filosofik eserleri watandaşlarymyz 
üçin durmuş we döredijilik şamçyragy
dyr. Halkymyzyň şöhratly taryhyny, baý 
medeni mirasyny, nusgalyk döwletlilik 
ýörelgelerini beýan edýän, olary täze 
many-mazmun bilen baýlaşdyrýan bu 
eserler ýaş nesilleri watançylyk, belent 
ahlaklylyk, ýokary ynsanperwerlik ru
hunda terbiýelemekde gymmatly hazy
nadyr. «Hakyda göwheri» Gahryman 
Arkadagymyzyň halkymyzyň şöhratly 
taryhy hem-de edebi mirasy hakyn
daky toplan maglumatlarynyň paýhas 
dürüdir.

Türkmen we iňlis dillerinde beýan 
edilen, iki bapdan hem-de on bir bö
lümden ybarat bolan bu ajaýyp kitabyň 
terbiýeçilik ähmiýeti uludyr. 

Bu eser halkymyzyň baý taryhy dur
muşyndan söz açýan ylmy garaýyşlaryň 
beýanydyr. Kitap girişden, iki bapdan 
ybaratdyr. «Taryha syýahat» babyn
da şöhratly türkmen taryhy we medeni 
ýadygärlikleri hakynda hem-de «Ruhy 
miras» babynda türkmen halkynyň ru
hy-medeni mirasynyň köpöwüşginli 
gymmatlyklary dogrusynda maglumat
lar beýan edilýär.

Gahryman Arkadagymyzyň türk
men halkyna peşgeş berýän, şeýle 
ajaýyp kitaplarynyň höwri köp bolup, 
döwet galamy elmydama ýiti bolsun. 
Gahryman Arkadagymyzyň, Arkadagly 
Gahryman Serdarymyzyň janlary sag, 
belent başlary aman, tutumly işleri el
mydama rowaçlyklara beslensin.

Merjen NOBATOWA, 
Türkmen döwlet medeniýet 

institutynyň talyby.

«Akylly» şäherler – geljegiň şäheri
Başlangyjy 1-nji sahypada. 
Halkara ylmy-tehniki hyzmatdaşlygyň geljek

ki ugurlary, ýokary tehnologiýaly önümçilikleri dö
retmekde toplanan tejribeler, sebit we ählumumy 
derejede ylmy-tehniki wezipeleri çözmek meselele
rine garaldy. Daşary ýurtly alymlar Türkmenistanyň 
Oguz han adyndaky Inžener-tehnologiýalar uniwer
sitetinde «akylly» tehnologiýalar ulgamynda alnyp 
barylýan ylmy-barlag işlerine ýokary baha berdiler.

Şu ýylyň 3-nji oktýabrynda geçirilen Türkme
nistanyň Halk Maslahatynyň Prezidiumynyň mejli
sinde Gahryman Arkadagymyz «Arkadag şäherini 
2024–2052-nji ýyllarda ösdürmegiň Konsepsiýasy
na» laýyklykda, Arkadag şäheriniň ähli ulgamlarynda 
sazlaşykly we durnukly ösüşi gazanmagyň, şäheriň 
dolandyryş ulgamyna sanly tehnologiýalary giňden 
ornaşdyrmak, olary yzygiderli kämilleşdirmek arka
ly ilatyň ýaşamagyna, zähmet çekmegine, dynç al
magyna gönükdirilen amatlyklary yzygiderli üpjün 
etmegiň zerurdygyny belledi. Çykyşlarda bellenilişi 
ýaly, «akylly» şäherleri kemala getirmekde uly üstün
likleri gazanmak maksady bilen, häzirki wagtda Oguz 
han adyndaky Inžener-tehnologiýalar uniwersitetiniň 
«Oguz han» ylmy-tehnologiýalar merkezinde daşary 
ýurtly hünärmenler, inženerler, alymlar, professorlar
dyr mugallymlar bilen bilelikde «akylly» öý, şäher we 
internet enjamlaryna, olaryň dolandyrylmagyna, ki

berhowpsuzlygynyň üpjün edilmegine degişli häzirki 
zaman tejribeleri yzygiderli öwrenilýär.

Halkara ylmy-amaly maslahatyň esasy mejlisiniň 
dowamynda Arkadag şäherine Koreýa Respublika
synyň «Data Science Technology International Co., 
Ltd.» we «Sawwave Co., Ltd.» kompaniýalarynyň, 

Hindistanyň Çitkara uniwersitetiniň, Türkiýe Res
publikasynyň Bilkent uniwersitetiniň Milli nanoteh
nologiýa ylmy-barlag merkeziniň, Russiýa Federasi
ýasynyň «Moskwanyň Inžener-fiziki instituty» Milli 
ylmy-barlag ýadro uniwersitetiniň zatlaryň interneti 
esasynda infrastrukturany ösdürendigi, intellek
tual ulag ulgamlary, energik taýdan netijeliligi ýo
karlandyrmak boýunça çözgütleri, daşky gurşawy 
gözegçilikde saklaýandygy we dolandyrýandygy 
üçin üstünlik şahadatnamalary, şeýle hem ekolo
gik taýdan arassalygy üçin Koreýa Respublikasynyň 

«Data Science Technology International Co., Ltd.» 
hem-de «Sawwave Co., Ltd.» kompaniýalarynyň, 
Rumyniýanyň Milli ylym we tehnologiýa uniwer
sitetiniň, Türkiýe Respublikasynyň Izmir tehnolo
giýa institutynyň, Özbegistanyň Samarkant döwlet 
uniwersitetiniň hil taýdan tapawutlylyk we üstünlik 
şahadatnamalary gowşuryldy.

Maslahatyň işi bölümçelerde dowam etdi. Olar
da innowasion tehnologiýalary ösdürmekde halkara 
barlaglaryň netijelerine, ylmyň, önümçiligiň we se
nagatyň ileri tutulýan ugurlaryna, nano-, bio-, mag
lumat, sanly, «akylly» tehnologiýalaryň işlenip taý
ýarlanylyşyna, kiberhowpsuzlyk tehnologiýalaryna, 
emeli aň, maglumat-aragatnaşyk tehnologiýalaryna, 
kompýuter, ylmy gazanylanlaryň bäsdeşlige ukyply
lygyny üpjün etmek, ýurdumyzda innowasion teh
nologiýalary işläp taýýarlamak işine ýaşlary çekmek 
meselelerine garaldy.

Forumyň çäklerinde guralan tehnologiýalar sergi
sinde «akylly» öý we şäher tehnologiýalary tanyşdy
ryldy. Şeýle hem uniwersitetiň «Oguzlar» döredijilik 
toparynyň konserti, «FoodTech» atly ekologik taý
dan arassa önümleriň festiwal-ýarmarkasy, «Craft
Tech» atly hünärmentçilik-senetçilik önümleriniň ser
gisi, kibersportuň dürli görnüşleri boýunça talyplaryň 
arasynda «SportTech» bäsleşigi, ýokary okuw mek
debi bilen tanyşdyrylyş gezelenji guraldy.

Tebigat we ekologiýa
Başlangyjy 1-nji sahypada.
Howanyň üýtgemegi barada Türkmenista

nyň Milli strategiýasynyň çäklerinde ykdysadyýe
tiň dürli pudaklarynda emele gelýän ýyladyşhana 
gazlarynyň, esasan hem, metan zyňyndy gazla
rynyň möçberlerini yzygiderli azaltmak ugrunda 
durmuşa geçirilýän işleriň netijeliligine gözegçiligi 
güýçlendirmek maksady bilen, Türkmenistanyň 
Prezidentiniň karary esasynda Metan zyňyndy 
gazlaryny azaltmak boýunça Türkmenistanyň pu
dagara topary hem döredildi.

Türkmenistan bu ugurda ähli gyzyklanma bil
dirýän taraplar, şol sanda BMG, Ýewropa Bileleşigi, 
Germaniýanyň Halkara Hyzmatdaşlyk Jemgyýeti, 
ABŞ-nyň Halkara Ösüş Agentligi (USAID) bilen hal
kara hyzmatdaşlyk etmek boýunça işleri alyp barýar.

Ýaşaýan ýerindäki daşky gurşawyň arassa
lygy, durmuş şertleriniň ýagdaýy ynsan saglygy 
üçin uly ähmiýete eýedir. Eziz Diýarymyzyň tebi
gy gözelliklerini gorap saklamakda, ony has-da 
baýlaşdyrmakda tutumly işler durmuşa geçirilýär. 
Tebigaty goramak we daşky gurşawyň arassa bol
magyny üpjün etmek baradaky taýsyz tagallalar, 

ilkinji nobatda, halkymyzyň beden we ruhy taý
dan sagdyn bolmagyna gönükdirilendir.

Gözel Diýarymyz bagy-bossanlygy bilen akylyňy 
haýrana goýýar. Ýurdumyzda her ýylyň ýaz we güýz 
möwsümlerinde bag ekmek boýunça ählihalk dabara
larynyň geçirilip, nahallaryň köpçülikleýin oturdylmagy
nyň bagy-bossanlygy döretmekdäki ähmiýeti uludyr. 
Soňky sanlyja ýylyň içinde ak mermerli Aşgabadyň 
daş-töwereginde, şeýle-de Arkadag şäheriniň we we

laýatlaryň çäklerinde millionlarça düýp agaç nahallary 
oturdyldy. Şonuň bilen baglylykda, oturdylan pürli, 
saýaly, miweli agaçlaryň nahallary bu gün barha boý 

alyp, özboluşly gözellik emele getirýär. Adam eli bilen 
döredilýän şeýle gözellikler ýaşaýşyň ekologiýa taýdan 
arassa gurşawyny döretmäge hem ýardam edýär.

Şu şanly ýylymyzda hem hormatly 
Prezidentimiziň başlangyjy bilen ýazky we güýzki 
bag ekmek möwsümlerine dabaraly badalga berildi. 
«Pähim-paýhas ummany Magtymguly Pyragy» ýy
lynyň güýzünde geçen ählihalk bag ekmek dabara
synyň barşynda Gökdepe etrabynyň täze Köpetda
gyň ýalkymy obasynda dürli nahallaryň ýüzlerçesi 
oturdyldy. Obanyň gözelligini artdyran şol agaçlara 
yzygiderli ideg edilýär. Nesip bolsa, sanlyja ýyldan 
şol agaçlar saýa salar. Oba ilaty onuň hözirini görer. 
Şeýle gözellikleriň döredilmegine etrabyň ýaşlary
nyň hem saldamly goşantlarynyň bardygyny buý
sanç bilen bellemek gerek.

Ata Watanymyzy bagy-bossanlyga öw
ren Gahryman Arkadagymyza we Arkadagly 
Gahryman Serdarymyza alkyşlarymyz çäksizdir.

Mährijemal ATABALLYÝEWA, 
Halkara ynsanperwer ylymlary we ösüş 

uniwersitetiniň mugallymy.

Bütindünýä Saglygy Goraýyş 
Guramasynyň habaryna görä, 

saglyk diňe bir sagdyn durmuş ýö
relgesine eýermek bilen gazanylman, 
eýsem, munuň üçin arassaçylyk işle
rini doly we dogry berjaý etmek hem 
möhümdir. Hünärmenleriň bellemegi
ne görä, arassaçylyk adamlaryň uzak 
we sagdyn ýaşamagyna täsir edýän 
esasy aýratynlyklaryň biridir. 

Arassaçylyk şahsy we jemgyýetçilik 
arassaçylygy diýen iki topara bölünýär. 

Şahsy arassaçylyk bedeniňi, üst-başy
ňy arassa saklamagy, nahardan öň we 
soň eliňi sabynlap ýuwmagy, wagtly-
wagtynda ýuwunmagy, egin-eşikleri 
we öý goşlaryny arassa saklamagy, 
gap-gaçlary talabalaýyk ýuwmagy we 
öýdäki tämizlik işlerini öz içine alýar. 

Jemgyýetçilik arassaçylygy daş-tö
weregi arassa saklamakdan başlap, ga
lyndylary, öýden çykýan hapalary bel
lenen ýerde zibil gutularyna taşlamagy, 
öýüň daş-töweregini arassa saklamagy, 
ýollary süpürmegi, köpçülikleýin ulanyl
ýan esbaplary we jemgyýetçilik ýerlerini 
zyýansyzlandyryjy serişdeler bilen ýuw
magy, jemgyýetçilik ulaglaryny hapa
lamazlygy öz içine alýar. Arassaçylyk 

ýokanç keselleriň öňüni almaga hem 
ýardam edýär. Gyş paslynda howada 
wirusyň we bakteriýalaryň köpelýändi
gini göz öňünde tutmak bilen arassaçy
lyk işlerine has ünsli çemeleşmeli. 

Öýleri her gün 2-3 sapar ýelejiretme
li. Şeýle hem otaglary tertipläp, hepdede 
3-4 gezek tozan sorujy bilen arassalama
ly. Mebeldir aşhana enjamlaryndan baş
lap, penjiredir ownuk-uşak öý esbaplary
na çenli, ähli ýeriň tozanyny süpürmeli.

Nahar taýýarlananda arassaçylyk 
amallaryny dogry berjaý etmeli. Gök 
önümdir azyk önümlerini bellenen 
şertlerde saklamaly. Gap-gaçlary wag
tynda ýuwmaga üns bermeli we doly 
guramazdan ýygnamaly däl. Saçaga 
goýulýan miwedir gök önümleri ta
labalaýyk ýuwmaly. Et we gök önüm 
dogralýan tagtadyr pyçagy hersi üçin 
aýratynlykda ulanmak aşhanada ber
jaý etmeli esasy düzgünleriň biridir. 

Umuman, öýde amala aşyrylýan 
arassaçylyk düzgünlerini köpçülik ýer
lerinde hem berjaý etmeli. Haýsydyr bir 
iýmitiň gabygyny, suw çüýşesini ýa-da 
ulanylan çyglandyrylan el süpürgijini 
ýere taşlamakdan saklanmaly. Daş-tö
weregi arassa saklamak göze gelşikli 
görünmek bilen bir hatarda, saglygymyz 
üçin hem wajypdyr. Ekologiýany arassa 
saklamak her birimiziň borjumyzdyr.

Aýna Şadurdyýewa, 
Kerki etrabynyň Arassaçylyk we 

keselleriň ýaýramagyna garşy 
göreşmek gullugynyň hünärmeni.

Täze ýyl baýramçylygy golaýlaşdygyça ak bazarlaryň we söwda no
katlarynyň gelim-gidimi artyp, söwda barha gyzyşýar. Şu günler paý

tagtymyzyň, Arkadag şäheriniň hem-de welaýatlaryň çägindäki bazarlara 
we söwda nokatlaryna baranyňda hem muňa göz ýetirmek bolýar.

Ýurdumyzyň ähli bazarlarynda we söwda merkezlerinde halkymyza 
edilýän söwda hyzmatlarynyň derejesi göwnüňi göterýär. Bu bazarlarda 
alyjylara ekologiýa taýdan arassa önümler hödür
lenýär. Olaryň arasynda azyk önümleriniň örän köp 
görnüşleri, Täze ýyl arçalary we olara niýetlenen zer
ler, çyrajyklar, beýleki harytlar bar. Elýeterli nyrhdan 
hödürlenýän şol önümlerdir harytlara islegiň örän 
ýokary bolmagy olaryň hiliniň gowudygy bilen bagla
nyşyklydyr. Gök-bakja önümleri, ir-iýmişler, etdir süýt 
önümleri, datly şerbetler, garaz, baýramçylyk saçagy 
üçin ähli zat bazaryň degişli bölümlerini bezeýär.

Bazaryň satyjylary alyjylara gerekli harytlary saýlamak üçin hem deger
li maslahatlaryny berýärler. Bu ýerde örän tagamly hem ýokumly süýjüler 
Täze ýyl sowgatlary görnüşinde aýratyn bölümlerde satylýar. Owadan gu
tulardaky we sebetlerdäki sowgatlaryň, şeýle-de sowgatlyk toplumlarynyň 
aglabasy ýerli telekeçilere degişli önümlerdir.

Ahmet SYLAPOW, 
Türkmen döwlet binagärlik-gurluşyk institutynyň talyby.

Bazarlarda baýramçylyk 
harytlarynyň bolçulygy

Täze ýylyňyz  
gutly bolsun!

Mähriban ildeşler! Türkmenistanyň Içeri işler ministrliginiň Döwlet ýangyn 
howpsuzlygy gullugy Sizi ýetip gelýän Täze ýyl baýramçylygy bilen tüýs 

ýürekden gutlaýar. Siziň baýramçylyk dabaralaryny asuda hem bagtyýarlykda 
geçirmegiňiz üçin Täze ýyl dabarasynyň bezegi bolan arçalar bezelende ýangyn 
howpsuzlyk düzgünleriniň dürs berjaý edilişini, baýramçylyk günleri elektrik hem 
gaz enjamlarynyň işjeňligini yzygiderli gözegçilikde saklamagy, arçanyň oturdy

lan ýerinde feýerwerkleri, bengal otlary ýakmagyň, partlaýjy ji
simleri ulanmagyň howpludygyny ýatladýar.

Täze ýyl baýramçylyk dabaralarynyň geçiriljek ýerlerinde 
edaralaryň ýolbaşçylary tarapyndan çäräniň geçirilişine gözeg
çilik etmek üçin jogapkär nobatçylar bellenip, olar çäre baş
lamazdan öň ähli otaglary, ätiýaçlykdaky çykalgalary barlap, 
ýangyn howpsuzlyk düzgünleriniň talabalaýyklygyna, otagla
ryň ilkinji ýangyn söndüriş enjamlary bilen üpjün edilendigine 
göz ýetirmeli. Dabaralaryň geçirilmegi üçin ikiden az bolmadyk 

halas ediş çykalgasy bilen üpjün edilen jaýlary ulanmaga rugsat bermeli. Da
baranyň geçirilýän wagtynda jaýlaryň ätiýaçlyk çykalga gapylarynyň aňsatlyk 
bilen açylmagyny üpjün etmeli. Belent ruh, bagtyýar ýylgyryş, naz-nygmatdan 
doly desterhan, ýagşy arzuw-umytlar bilen gadam basjak Täze ýylyňyz asuda, 
abadan, düşümli bolsun, eziz ildeşler!

Türkmenistanyň Içeri işler ministrliginiň
Döwlet ýangyn howpsuzlygy gullugy.

Ýurdumyzda Türkmenistanyň we Eý
ranyň çagalarynyň dostluk hepdeligi 

geçirildi. Türkmen we eýran halklarynyň 
dostlukly gatnaşyklary öz gözbaşyny ir
ki döwürlerden alyp gaýdýar. Şol gatna
şyklar bu günki gün işjeň häsiýete eýe bolup, şunda 
Türkmenistanda we Eýranda yzygiderli geçirilýän me
deni çäreleriň hem uly orny bar. Diýarymyzda ilkinji 
gezek geçirilýän türkmen we eýran çagalarynyň dost
luk hepdeligi olaryň üstüni ýetirdi. Bu çäräniň çäk
lerinde Türkmen döwlet gurjak teatrynyň Gahryman 
Arkadagymyzyň «Enä tagzym – mukaddeslige tag
zym» atly kitabyndaky rowaýatlar esasynda sahna
laşdyran «Baky rowaýatlar» atly spektakly görkezildi.

Bu dostluk hepdeligi türkmen-eýran me
deni gatnaşyklaryna aýratyn öwüşgin berýär. 
Türkmen-eýran medeni hyzmatdaşlygyna 
aýratyn ähmiýet berilýär. Ýurdumyzyň ýoka
ry okuw mekdeplerinde pars edebiýatynyň 

wekilleriniň döredijiligi öwrenilýär. Iki ýurduň syýahatçy
lyk pudagyny ösdürmek, bu ugurda iş alyp barýan hünär
menlerimiziň tejribe alyşmaklaryny gazanmak maksady 
bilen, dürli çäreler guralýar. Çagalaryň dostluk hepdeligi
ne bagyşlanan çäreler toplumy sungata höwesek çagala
ryň öz zehinini açyp görkezmeklerinde ähmiýeti uludyr.

Bagtygül GURDOWA, 
Türkmen döwlet binagärlik-gurluşyk institutynyň talyby.

Dünýäde elektroulag satuwynda täze rekord hasaba 
alyndy. Noýabr aýynda jemi 1,83 million elektroulag satylyp, 
bu ugurda yzly-yzyna üçünji aýda has köp satuw amala aşy
ryldy. Angliýanyň «Rho Motion» şereketiniň maglumatyna 
görä, geçen aý elektroulag satuwy 
ozalky aýdan 100 müňden köp ýa-da 6 
göterim artyk boldy. Global satuwyň 
1,3 milliony Hytaýda hasaba alyndy. 
Ýanwar-noýabr aýlary aralygynda bol
sa dünýäde jemi 15,2 million elektroulag satylypdyr. Degişli 
döwürde elektroulag satuwy 25 göterim ýokarlanypdyr. Bu 
görkezijiniň 9,7 milliony Hytaýda hasaba alnypdyr. 

Tirkişmyrat NURÝAGDYÝEW, 
Türkmenistanyň Prezidentiniň ýanyndaky Döwlet gullugy 

akademiýasynyň diňleýjisi.

Elektroulag satuwynda 
täze rekord

Täze çip bahasyny 
gymmatlatdy

Täze ada peýda boldy

Ilkinji gezek gäminiň 
daşyna çykdylar

Ýylyň iň gowy 
ykdysadyýetleri

Has köp  
syýahatça garaşýar

Emeli adada  
aeroport gurulýar

Dünýäniň öňdebaryjy tehnologiýa kompaniýalarynyň biri 
bolan «Google» täze çipini tanyşdyrdy. Kompaniýa bu çipiň 
hasaplaýyş tizliginiň kwant usulyna ýakynlaşyp biljekdigini 
mälim etdi. Şondan soňra brende eýeçilik edýän «Alphabet»-
iň paýnamalary 6 göterime golaý gym
matlady. «Google Quantum AI» 
kompaniýasynyň esaslandyryjysy Hart
mut Newen «Willow» atly bu çip arkaly 
öňdebaryjy super kompýuterleriň 10 
septillion ýylda ýerine ýetirip biljek işlerini sanlyja minutyň do
wamynda tamamlap boljakdygyny belledi. 

Meretgül MÄMMETGELDIÝEWA, 
Aşgabat şäherindäki Mehaniki-tehnologiki orta hünär 

okuw mekdebiniň mugallymy.

Italiýanyň Wenesiýa şäheri içinden geçýän kanallar ar
kaly her ýylda ýüz müňlerçe syýahatçyny özüne çekýär. Ta
ryhy şäheriň golaýynda täze bir ada peýda boldy. Aslynda 
bu ada her ýylyň tomus aýlarynda peýda bolup, soňra gaý
tadan ýitýärdi. 2020-nji ýylda aýlagy 
güýçli tolkunlardan goramak üçin ben
diň gurulmagy bilen adajyk ýitmegiň 
deregine ýuwaş-ýuwaşdan ulalyp, he
mişelik ada öwrüldi. Bu bolsa ýerli ýaşaýjylar we myhmanlar 
üçin deňiz kenarynda gezelenç etmek üçin täze mümkinçilik 
döretdi. Uzynlygy 250 metr, ini 10 metr töweregi bolan ada
da eýýäm käbir ösümlik gögerip başlapdyr. Bilermenler bol
sa bu ösümlikleriň topragy eroziýadan gorap, adany berkid
ýändigini belleýärler. 

Oguljahan ÇERKEZOWA, 
Wekilbazar etrabyndaky 12-nji çagalar bagynyň terbiýeçisi.

Dünýäniň iň gymmat 
brendleri

«The Economist» žurnaly dünýäniň ykdysady taýdan dur
nukly ýurtlarynyň bäşligini taýýarlady. Sanaw taýýarlananda, 
jemi içerki önüm, birža söwdalary, hümmetsizlenme we beý
leki görkezijilere garaldy. Sanawyň birinji ornuny Ispaniýa eýe
leýär. Maglumata görä, häzirki wagtda 
ýurtda 2019-njy ýyldakydan 1,8 million 
has köp iş orny bar. Şu ýyl ýurduň ykdy
sadyýetiniň 3 göterimden geçmegine 
garaşylýar. Ýurda barýan syýahatçyla
ryň sanynyň ýylyň ahyryna çenli 90 milliondan geçmegine 
garaşylýar. Ikinji orunda Irlandiýa, üçünji ýerde Daniýa bar. 
Gresiýa, Italiýa, Kolumbiýa, Litwa, Şweýsariýa we Koreýa Res
publikasy degişlilikde öňdäki orunlary eýeläpdir.

Tawus AGAJANOWA, 
Gökdepe etrabyndaky 32-nji orta mekdebiň mugallymy.

«Visual Capitalist» kompaniýasy 2024-nji ýy
lyň iň güýçli kompaniýalaryny mälim etdi. 

Bu brendler diňe öz iş alyp barýan pudagynda däl, 
şol bir wagtyň özünde dünýä bazaryndaky beýle
ki brendlere hem täsir edýär. Sanawda tehnologiýa 
kompaniýalarynyň öňdeligi eýeleýändigini görmek 
bolýar. Birinji ýeri «Apple» eýeleýär. Bazar bahasy 
3,099 trillion dollar bolan kompaniýa tehnologik 
ekoulgamy bilen sanly hyzmatlar pudagyna uly tä
sir edýär. Ikinji we üçünji ýeri «Microsoft» hem-de 
«Google» eýeleýär. Bölek söwda pudagynda iş alyp 
barýan «Amazon» dördünji, smartfon öndürmegi bi
len tanalýan «Samsung» bäşinji ýeri eýeleýär. «Wal
mart», «TikTok/Douyin», «Facebook», «Deutsche 
Telekom» we ICBC ilkinji onlugy jemleýär.

Eziz NURMYRADOW, 
Türkmenistanyň Telekommunikasiýalar we 

informatika institutynyň talyby.

Hytaýda emeli adanyň üstünde howa menzili gurulýar. Tas
lamanyň bahasynyň 4 milliard ýewrodan gowrakdygy mälim 
edildi. 2035-nji ýylda ulanmaga beriljek Dalýan Szinçžouwan 
atly halkara aeroportyň Gonkongyň hem-de Ýaponiýanyň Kan
saý halkara aeroportlaryndan uly boljak
dygy mälim edildi. Dalýan şäherinde 
gurulýan 20 inedördül kilometr meýda
ny eýeleýän bu howa menzili şäheriň 
ozalky halkara aeroportynyň ornuny tutar. Aeroportda jemi dört 
uçuş-gonuş zolagy hem-de umumy meýdany 900 müň inedör
dül metre ýetýän terminallar bolar. 

Bahar ATAÝEWA, 
Türkmen döwlet medeniýet institutynyň mugallymy.

Mälim bolşy ýaly, Hytaý geçen ýyl Ýeriň aşaky orbitasynda 
özbaşdak kosmos stansiýany gurup, ulanyşa girizipdi. Şu ýylyň 
30-njy oktýabrynda «Shenzhou-19» kosmos gämisi bilen beke
de baran hytaýly kosmonawtlar ilkinji gezek gäminiň daşyna 
çykdylar. Gäminiň ýa-da bekediň daşyna 
çykmak kosmonawtlar üçin iň çylşyrym
ly işleriň biri hasaplanyp, «kosmos ýöri
şi» diýlip atlandyrylýar. Hytaýly kosmo
nawtlaryň «kosmos ýörişi» 9 sagat dowam etdi. Hytaýyň 
Adamly kosmos inženerçiligi edarasy (CMSA) Saý Sýuýçže, Sun 
Lindun we Wan Haosze beketdäki robot goluň kömegi hem-de 
ýerdäki kärdeşleriniň goldawy bilen birnäçe çylşyrymly işi ýerine 
ýetirendiklerini mälim etdi. 

Idris HAJYÝEW, 
Daňatar Öwezow adyndaky Türkmen döwlet ýörite 

sazçylyk mekdebiniň mugallymy.

Baý taryhy we tebigy baýlyklary bolan Hytaý Halk Res
publikasy soňky ýyllarda has köp syýahatçyny özüne çekmek 
üçin dürli taslamalary durmuşa geçirdi. Ýurt dünýäniň birnäçe 
döwletiniň raýatlary üçin wizasyz syýahaty ýola goýdy. Indi 
bolsa Hytaý daşary ýurtlularyň üstaşyr wizalarynyň möhletini 
3 günden 10 güne çykardy. Şeýlelikde, 
syýahatçylar bu ýurduň 24 şäherinde 
gezelenç edip bilerler. Pandemiýanyň 
yzda galmagy bilen Hytaý has köp sy
ýahatçyny çekmegi maksat edinýär. Hytaýyň Milli migrasiýa 
edarasynyň maglumatyna görä, şu ýylyň üçünji çärýeginde 
ýurda baranlaryň sany 2014-nji ýyldakydan bäri iň ýokary de
rejä ýetipdir. 

Akmämmet Annamuhammedow, 
Türkmen döwlet binagärlik-gurluşyk institutynyň talyby.

Gazagystan Respublikasynyň Almaty 
şäheriniň Gazak sport we syýahatçylyk 

akademiýasynda Bedenterbiýe we sport uni
wersitetleriniň halkara birleşiginiň nobatdaky 
mejlisi geçirildi. Bedenterbiýe we sport uni
wersitetleriniň halkara birleşiginiň çözgüdi bilen Türkmen 
döwlet bedenterbiýe we sport instituty abraýly halkara 
birleşigiň agzalygyna resmi taýdan kabul edildi.

Degişli şahadatnama Bedenterbiýe we sport uniwer
sitetleriniň halkara birleşiginiň ýolbaşçysy K.Zakirýanow 
tarapyndan Türkmen döwlet bedenterbiýe we sport ins
titutyna wekilçilik edýän Talyplar sport klubunyň başlygy, 
Türkmenistanyň Milli talyplar sport federasiýasynyň baş 
kätibi S.Gurdowa dabaraly ýagdaýda gowşuryldy.

Bedenterbiýe we sport uniwersitetleriniň hal
kara birleşigi (International Association of Universi
ties of Physical Culture and Sport) dünýä jemgyýet
çiliginiň öňdebaryjy 60-dan gowrak bedenterbiýe 
we sport ugurly ýokary okuw mekdeplerini özüne 

birleşdirip, bilelikde ylmy-barlag işleri geçirmek hem-de halka
ra hyzmatdaşlygyny ösdürmek maksady bilen döredilendir. Bir
leşigiň esasy wezipesi bedenterbiýäniň we sportuň ähmiýetini 
dünýä derejesinde ýokarlandyrmakdan, sagdyn durmuş ýörel
geleriniň pugtalandyrylmagyna goşant goşmakdan ybaratdyr.

Altyn METDÄÝEWA, 
Türkmenistanyň Inžener-tehniki we ulag 
kommunikasiýalary institutynyň talyby.

Şweýsariýanyň «M1nd-set» agentligi dünýä
niň syýahatçylyk pudagy barada täze maglu

mat taýýarlady. Maglumata görä, geljek ýyl dünýäde 
uçar arkaly syýahat edýän ýolagçylaryň sany 4,22 
milliarda ýeter. Bu görkeziji 2024-nji ýyldakydan 8,3 
göterim ýokary bolar. Ýewropa ýurtlary 2 milliard 
ýolagçy bilen uçar gatnawynda birinji bolmagynda 
galar. Şeýle-de bolsa, sebitiň ýolagçylarynyň global 
ýolagçylaryň arasyndaky paýy azalar. Netijede, dün
ýäde halkara gatnawdan peýdalanýan ýewropalyla
ryň sany umumy ýolagçylaryň 46,9 göterimini emele 
getirer. Aziýa-Ýuwaş ummanynyň global gatnawdaky 
paýy artyp, 25,5 göterime ýeter. Bilermenler sebitiň 
ýaşaýjylarynyň halkara syýahata has köp gitmeginde 
ykdysady ösüşiň täsiriniň bardygyny belleýärler.

Ogulşat HAŞYROWA, 
S.A.Nyýazow adyndaky Türkmen oba hojalyk 

uniwersitetiniň talyby.

Ýolagçy sany  
4 milliarddan geçer

Emeli hemra  
toruny döreder

Ýewropa Bileleşigi 290 emeli hemradan yba
rat tor döreder. Biri-birleri bilen baglanyşykly 

bolan enjamlaryň geçirijilik güýji 1000 emeli hem
ranyňka barabar bolar. Emeli hemralar teleýaýlym, 
internet, howanyň ýagdaýy we beýleki aragatnaşyk 
maksatlary üçin peýdalanylar. Umumy bahasy 10 mil
liard ýewro boljak iri taslama «Airbus», «Deutsche Te
lekom», «Thales Alenia Space» we «Telespazio» ýaly 
Ýewropanyň kosmos senagatynda iş alyp barýan iň 
uly kompaniýalar tarapyndan durmuşa geçiriler.

Häzirki wagtda Ilon Maskyň ýolbaşçylyk edýän 
«SpaceX» kompaniýasynyň «Starlink» atly mak
satnamasynyň çäklerinde ýüzlerçe kiçi göwrümli 
emeli hemra kosmosa uçuryldy.

Arslan BAÝJANOW, 
Balkan welaýatynyň Türkmenbaşy etrap  

döwlet notarial edarasynyň döwlet notariusy,  
1-nji derejeli ýurist.

«Pähim-paýhas ummany Magtymguly Pyragy» 
şygary astynda geçýän şu ýylyň şanly wakalary 

Gahryman Arkadagymyz tarapyndan başy başlanyp, 
häzirki wagtda Arkadagly Gahryman Serdarymyzyň 
baştutanlygynda üstünlikli durmuşa geçirilýän top
lumlaýyn strategiýanyň netijeli halkara hyzmatdaş
lygy işjeňleşdirmekde rowaçlyklara beslenýändi
giniň, durmuş ulgamynyň ähli ugurlarynda belent 
sepgitlere ýetilýändiginiň aýdyň güwäsine öwrüldi.

Arkadagly Gahryman Serdarymyzyň baştutan
lygynda «Obalaryň, şäherçeleriň, etraplardaky 
şäherleriň we etrap merkezleriniň ilatynyň ýaşa
ýyş-durmuş şertlerini özgertmek boýunça 2028-nji 
ýyla çenli döwür üçin Milli maksatnamasy» amala 
aşyrylýar. Ata-babalarymyzyň şöhrata beslän mu
kaddes taryhy topragynda Arkadag şäheriniň bina 
edilmegi hem munuň aýdyň mysalydyr. 

Şu ýylyň 29-njy iýunynda Garaşsyz, hemişelik Bita
rap Türkmenistanyň ýyl ýazgysyna möhüm sahypa bo
lup ýazylan Arkadag şäheriniň açylmagyna bir ýyl doldy. 
Asman jisimlerini öwrenýän «Kosmos-Ýer» jemgyýeti
niň alymlary Arkadag şäheriniň açylmagynyň bir ýylly
gy mynasybetli hem-de bu şähere bolan buýsanjyň we 
guwanjyň nyşany hökmünde asman giňişligindäki ýyl

dyzlaryň birine «Arkadag» diýip at goýdular. Dünýäniň 
abraýly halkara guramalary tarapyndan 20-den gowrak 
halkara güwänama mynasyp bolan Arkadag şäheriniň 
ady Ýer togalagynyň çar künjünde ýaňlanýar. Has ta
kygy, Koreýa Respublikasynda geçirilen «World Smart 
City Expo 2024» halkara sergisinde Arkadag şäheriniň 

üç sany – «Iň tapawutlanan «akylly» şäher», «Daşary 
ýurt «akylly» şäheri» hem-de «World Smart City Expo 
2024» halkara sergisine goşan uly goşandy üçin» atly 
baýraklara mynasyp bolmagy Arkadag şäheriniň dünýä
de ykrar edilendiginiň aýdyň subutnamasydyr.

Ýaňy-ýakynda Arkadag şäheri «ESQR» – Hil selje
riş boýunça Ýewropa jemgyýetiniň abraýly «Quality 
Choice Prize 2024» baýragyna mynasyp boldy. Baýrak 

gowşurylyş dabarasy Wena şäheriniň meşhur «Park
hotel Schönbrunn» myhmanhanasynda geçirildi. Bu 
halkara çäre «European Society for Quality Research» 
(ESQR) tarapyndan gurnaldy we şäher ösüşi, saglygy 
goraýyş hem-de energiýanyň netijeliligi ýaly ugurlar
da ýokary hilli dolandyryşyň üstünliklerini belleýär. 
Arkadag şäheri Türkmenistanda ýerleşýän öňdebaryjy 
«akylly» we durnukly şäher, innowasion şäher gurlu
şygyna we ýokary hilli standartlara bolan ygrarlylygy 
üçin sylaglanyldy. Baýrak Arkadag şäheriniň iň täze 
tehnologiýalary we ekologiýa taýdan arassa usullary 
birleşdirip, durnukly şäherleşmäniň nusgasyny döret
mekde gazanan üstünligini görkezýär.

Ýurdumyzyň belent menzilleri nazarlaýan depgin
li ösüşiniň aýdyň beýany bolan Arkadag şäheriniň 
şu güni ajaýyp, ertiri ondan hem gözel. Çünki Türk
menistanyň Halk Maslahatynyň mejlisinde hormatly 
Prezidentimiziň Permany bilen tassyklanan «Arka
dag şäherini 2024 – 2052-nji ýyllarda ösdürmegiň 
Konsepsiýasy» onuň aýdyň geljegine-de kepildir.

Merjen ATAÝEWA, 
Berdimuhamet Annaýew adyndaky Arkadag şäher 

mugallymçylyk orta hünär okuw mekdebiniň mugallymy.

Arkadag şäheriniň abraýly baýragy

Magtymguly Pyragynyň  
eserleriniň pedagogik ähmiýeti

 Gyşda nähili iýmitlenmeli?

Ýyllar üstünlikli gelýär

Başlangyjy 1-nji sahypada.
6-njy dekabrda şu ýylyň on bir aýynyň jemlerine bagyşla

nyp geçirilen Ministrler Kabinetiniň mejlisinde, geçen ýylyň degişli 
döwri bilen deňeşdirilende, ýurdumyzyň durmuş-ykdysady ýagda
ýyny häsiýetlendirýän makroykdysady görkezijileriň biri bolan jemi 
içerki önümiň ösüş depgininiň 6,3 göterime deň bolandygy beýan 
edildi. Durmuş-ykdysady ösüşde gazanylan bu netijeler häzirki dö
würde amala aşyrylýan oýlanyşykly döwlet syýasatynyň miwesidir.

Geçen ýylyň degişli döwri bilen deňeşdirilende, jemi öndüri
len önümiň möçberiniň 12,1 göterim ýokarlanmagy önümçilikde 
hem-de hyzmatlar bazarynda ýurdumyzda jemlenen tebigy, ma
liýe we zähmet serişdelerinden ýerlikli peýdalanylandygyndan, 
ykdysadyýetiň pudaklarynyň arasynda ýola goýlan sazlaşykly 
gatnaşyklaryň netijesinde durnukly ösüşiň gazanylandygyndan 
habar berýär. Hasabat döwründe senagat we oba hojalyk pudak
larynda gazanylan oňyn netijeler durnukly ösüşi üpjün etmekde 
ykdysadyýetiň bu binýatlaýyn pudaklarynyň mümkinçilikleriniň 
uludygyny görkezýär. Geçen ýylyň degişli döwri bilen deňeşdi
rilende, senagatda 2,2 göterim we oba hojalygynda 5,3 göterim 
ösüşiň üpjün edilmegi ýurduň bäsdeşlige ukyplylygyny artdyr
makda olara möhüm ornuň degişlidiginiň aýdyň görkezijisidir.

Ýurdumyzyň makroykdysady görkezijileriniň ýokarlanmagyn

da ulag we aragatnaşyk ulgamyna möhüm orun degişlidir. Mejlis
de ýanwar – noýabr aýlarynda, geçen ýylyň degişli döwri bilen de
ňeşdirilende, ulag we aragatnaşyk ulgamynda 7,1 göterim ösüşiň 
gazanylandygy nygtaldy. Bu sanlar ýurdumyzda durnukly ykdysa
dy ösüşi gazanmakda ulag-logistika pudagyna aýratyn orun degiş
lidigine şaýatlyk edýär. Ýurdumyzyň geosyýasy we geoykdysady 
ýagdaýyndan peýdalanyp, ulag-logistika pudagynyň ösdürilmegi, 
birinjiden, milli harytlaryň amatly ulag geçelgeleri arkaly dünýä ba
zaryna çykarylmagyna ýardam berýändigi, ikinjiden, üstaşyr ýük
leriň artdyrylmagyna we üçünjiden, bu ugurda halkara hyzmatdaş
lygyň işjeňleşdirilmegine getirýändigi bilen baglanyşyklydyr.

«Türkmenistanyň nebitgaz senagatyny ösdürmegiň 2030-
njy ýyla çenli döwür üçin Maksatnamasyna» laýyklykda pu
dakda önümçiligiň derejesini has-da ýokarlandyrmaga gönük
dirilen zerur işler amala aşyrylýar. Hasabat döwründe nebiti 
gaýtadan işlemegiň meýilnamasy 102,9 göterim, benzin ön
dürmegiň meýilnamasy 106,4 göterim, daşary ýurtlara tebigy 
gazy ibermegiň meýilnamasy 100,2 göterim ýerine ýetirildi.

Ýurdumyzyň nebitgaz senagaty hem-de geologiýa puda
gy döwrebap ösdürilýär, olara sanly ulgamyň mümkinçilikleri 
giňden ornaşdyrylýar. Welaýatymyzdaky nebitgaza baý ýa
taklarda iş alyp barýan «Türkmennebit» döwlet konserniniň 
nebitçileri hem «gara altynyň» we «mawy ýangyjyň» çyka
rylyşyny artdyrmaga gönükdirilen netijeli geologiýa-tehniki 
çäreleri durmuşa geçirmekde yhlasly zähmet çekýärler.

Merdan GARAÝEW, 
Türkmenistanyň Prezidentiniň ýanyndaky

Döwlet gullugy akademiýasynyň diňleýjisi.

Halkymyzyň ynsanperwerlik, mätäji goldamak ýaly mil
li ýörelgeleri täze taryhy döwürde döwlet syýasatynyň 

ileri tutulýan ugurlarynyň hatarynda giň gerime eýe bolýar. Bu 
babatda Gurbanguly Berdimuhamedow adyndaky Howandar
lyga mätäç çagalara hemaýat bermek boýunça haýyr-sahawat 
gaznasynyň döredilmegi hem munuň aýdyň mysalydyr. 

Gahryman Arkadagymyzyň: «Gaznanyň serişdeleriniň hasa
byna howandarlyga mätäç köp sanly çagalaryň saglygy dikel
dildi. Biz bu işleri geljekde-de dowam etdireris. Munuň üçin 
döwletimiziň hem, gaznanyň hem ýeterlik serişdeleri bar» diýip 
bellemegi-de, ýurdumyzda mundan beýläk hem halkymyzyň 
müňýyllyklaryň dowamynda kemala gelen ynsanperwerlik, 
mätäji goldamak ýaly milli ýörelgeleriniň dabaralandyryljakdy
gynyň aýdyň güwäsidir. Gaznanyň hasabyna toplumlaýyn sa
galdyş-dikeldiş bejergileri geçirilen çagalaryň ençemesi häzirki 
wagtda sagdyn, bagtyýar durmuşyň hözirini görýärler.

Gaznanyň döredilen wagtyndan bäri alyp barýan işleriniň ge
rimi ýyl-ýyldan giňeýär we bu barada degişli mejlislerde giňişle
ýin habar berilýär. 7-nji dekabrda Arkadag şäherinde Gahryman 
Arkadagymyzyň ýolbaşçylygynda geçirilen Gurbanguly 
Berdimuhamedow adyndaky Howandarlyga mätäç çagalara hema

ýat bermek boýunça haýyr-sahawat gaznasynyň Müdiriýetiniň mej
lisinde geçen döwürde alnyp barlan işlere, gaznanyň kanunçylyk 
hukuk namalaryna girizilen üýtgetmelere garaldy. Bu sahawatly işle
riň binýadynda, ilkinji nobatda, ösüp gelýän nesliň sagdynlygynyň, 
bagtyýar durmuşy baradaky aladanyň durýandygy guwandyryjydyr. 
Mejlisde Gahryman Arkadagymyzyň we hormatly Prezidentimiziň 
yzygiderli tagallalary netijesinde Gurbanguly Berdimuhamedow 
adyndaky Howandarlyga mätäç çagalara hemaýat bermek boýun
ça haýyr-sahawat gaznasynyň serişdeleriniň hasabyna ýüz tutmalar 
esasynda näsag çagalara jemi 500-den gowrak, diňe şu ýylda 261 
sany operasiýanyň geçirilendigi, köp çagada saglygy goraýyş-öňüni 
alyş barlaglarynyň amala aşyrylandygy we çagalaryň saglygy gora
ýyş maksatly serişdeler bilen üpjün edilendigi barada bellenilmegi 
sahawatly işleriň giň geriminden habar berýär.

Türkmen halky gadymy döwürlerden bäri ynsanperwerlik, haýyr 
işleri etmäge ymtylmak, birek-birege goldaw bermek ýaly asylly ýö
relgeleri baş ugur edinipdir. Çagalar döwletli ojaklaryň, ata Watany
myzyň nurana geljeginiň eýeleridir, berkarar döwletimiziň mizemez 
sütünleridir. Türkmen halkynyň Milli Lideri Gahryman Arkadagymyzyň 
sahawatynyň, Arkadagly Gahryman Serdarymyzyň öňdengörüjilikli 
döwlet syýasatynyň netijesinde, güneşli Diýarymyz bagtyýar çaga
laryň, bagtly çagalygyň mekanyna öwrülýär. Giň gerime eýe bolýan 
ynsanperwer işleriň netijesinde berkarar döwletimizde bagtyýar ýaş 
nesillerimiziň hemişe üns-alada bilen gurşalýandygyna şaýat bo
lup, her bir ynsanyň kalby bagtyýarlyga, belent buýsanja beslenýär.

Sähet KULIÝEW, 
Türkmen döwlet binagärlik-gurluşyk institutynyň  

uly mugallymy.

Berkarar döwletiň täze eýýamynyň Galkynyşy 
döwründe ykdysadyýetimiziň esasy pudaklarynyň 

biri bolan ýangyç-energetika toplumynyň işi yzygiderli kä
milleşdirilýär, oňa dünýäniň ösen tejribesi, täzeçil tehnolo
giýalar işjeň ornaşdyrylýar.

Ýangyç gorlaryna baý ýurdumyzyň nebitgaz pudagyny ös
dürmek, tebigy gazy dünýä bazarlaryna diwersifikasiýa ýo
ly bilen ibermek, nebitgaz serişdelerini gaýtadan işläp, dünýä 
standartlaryna laýyk gelýän ýokary hilli önümleri öndürmek 
Garaşsyz döwletimiziň alyp barýan energetika strategiýasy
nyň möhüm ugurlarynyň biridir. Türkmen halkynyň Milli Lideri 
Gahryman Arkadagymyz Birleşen Milletler Guramasynyň Baş 
Assambleýasynyň we beýleki halkara forumlaryň mejlislerinde 
degişli meseleler boýunça Türkmenistanyň garaýşyny ençeme 
gezek beýan etdi. Milli Liderimiziň netijeli başlangyçlary dünýä 
bileleşiginiň doly goldawyna eýe boldy we olar 2008-nji hem-
de 2013-nji ýyllarda kabul edilen «Energiýa serişdeleriniň ygty
barly we durnukly üstaşyr geçirilmegi hem-de durnukly ösüşi 
we halkara hyzmatdaşlygy üpjün etmekde onuň hyzmaty» atly 
BMG-niň Baş Assambleýasynyň Kararnamalary bilen berkidildi.

Gahryman Arkadagymyzyň halkara başlangyçlary bu gün 

Arkadagly Gahryman Serdarymyz tarapyndan üstünlikli do
wam etdirilýär. Birleşen Milletler Guramasynyň Baş Assamb
leýasynyň nobatdaky 78-nji sessiýasynda-da Garaşsyz Türk
menistan durnukly we ygtybarly energetika mobilligi hakynda 
Kararnamany kabul etmek başlangyjy bilen çykyş edýär.

Garaşsyzlyk ýyllarynda geçirilen geologiýa-gözleg işleri
niň netijesinde, «Galkynyş» gaz käninde senagat ähmiýetli 
gaz akymynyň alynmagy bilen, ägirt uly ýerasty uglewodo
rod gorlary ýüze çykaryldy. Bu gaz käniniň gory «Ýaşlar» we 
«Garaköl» ýataklary bilen bilelikde 27 trillion kub metre golaý 
möçberde kesgitlenildi. «Galkynyş» gaz känini senagat möç
berinde özleşdirmek pudagyň gaz binýadyny artdyrmak bilen 
bagly bolan giň gerimli maýa goýum taslamalarynyň biridir. 
Türkmenistan–Hytaý gaz geçirijisi Milli Liderimiziň gatnaşma
gynda 2009-njy ýylyň 14-nji dekabrynda açylyp ulanmaga be
rlipdi. Şol sene hem nebitgaz toplumynyň işgärleri üçin ýatdan 
çykmajak senä öwrüldi. Çünki şol günden bäri her ýylyň 14-nji 
dekabrynda Türkmenistanyň nebitgaz senagaty we geologiýa 
pudagynyň işgärleriniň güni uly dabara bilen bellenilip geçilýär.

Uglewodorod serişdelerine örän baý bolan Diýarymy
zyň tebigy baýlyklaryny dünýä bazarlaryna çykarmak ug
rundaky ägirt uly işler, ilkinji nobatda, türkmen halkynyň, 
şonuň bilen birlikde hem, Ýer ýüzüniň halklarynyň bähbidi
ne gönükdirmekde uly ähmiýete eýedir.

Bäşim TAGANOW, 
Türkmenistanyň Inžener-tehniki we ulag 

kommunikasiýalary institutynyň mugallymy. 

Gyşda howanyň sowamagy, Gün şöhlesiniň ýet­
mezçiligi, witaminlerdir mikroelementlere baý 

önümleriň ýeterlik iýilmezligi adama ýaramaz täsir edýär. 
Adamyň immuniteti gowşap, iýmit arkaly kaloriýanyň 
köp kabul edilip, az harçlanýandygy sebäpli, beden ag­
ralýar. Islendik pasylda bolşy ýaly, gyşda hem sagdyn ýa­
şamak üçin aýry-aýry düzgünleri berjaý etmek zerurdyr. 

Gyşda iýmitiň kaloriýalylygy beýleki 
pasyllara garanyňda ýokary bolmaly
Süýt önümlerinde ýeňil özleşýän ýaglar saklanýar. 

Süýtdäki ýaglar içegäniň mikroflorasynyň kadaly işle­
megine ýardam edýär. Şoňa görä, gatyk, ýogurt, çal, 
aýran ýaly süýt önümlerini her gün içmek peýdalydyr.

Gyşky iýmitiň kaloriýalylygyny ýokarlandyrmak 
maksady bilen beloga baý önümleri iýmek hem mö­
hümdir. Belok adamy kesel dörediji infeksiýalardan 
goraýar, beden myşsalaryny pugtalandyrýar. Belok 
hem, edil ýag ýaly, etdir gök önümlerde saklanýar. 
Mal we guş eti, balyk, ýumurtga, peýnir we beýleki 
süýt önümleri belogyň esasy çeşmesi bolup durýar. 
Ösümlik beloklary nohutda, noýbada, mäşde, soýada, 
merjimekde has köp mukdarda saklanýar. 

Gyşda iýmit arkaly kabul edilýän belogyň mukda­
ry gije-gündiziň dowamynda 70-100 grama barabar 
bolmalydyr. Şondan artyk ulanylanda beloklar ýaga 
öwrülýär. Göle we guş etini hepdede iň bolmanda 
2 gezek, balygy azyndan 2-3 gezek iýmek maslahat 
berilýär. Etdäki belok süýtdäki belogyň ornuny tutup 
bilmeýär. Şonuň üçin, süýt önümlerini hem ýeterlik 
iýmeli. Her gün ertirlik naharynda peýnir, dorag (two­
rog), mesge we gaýmak iýmek peýdalydyr. 

Elbetde, gyşda uglewodsyz hem oňup bolmaýar. 
Olar immunitetiňi berkitmek, ýiti respirator wirusly 
kesellerden goranmak üçin zerurdyr. Uglewoda baý 
önümlerden çöregi, dürli galla önümlerinden taýýarla­
nan şüläni günüň birinji ýarymynda iýmeli. Ertirlik ýa-
da günortanlyk naharynda biraz bal, hoz we kakadylan 
miweler goşulyp taýýarlanan tagamlary iýmeli. Şeke­
riň, ak gandyň, süýtli şokoladyň, kempudyň deregine 

zefir, pastila ulanmak maksadalaýykdyr. Az mukdarda 
ulanylanda ajy tagamly gara şokoladyň nerw ulga­
myna oňyn täsir edip, keýpiňi ýokarlandyrýandygyny 
hem bellemeli. Ülje, garaly, bulduragan (malina), gara­
gat (smorodina) mürepbeleri bolsa, kesel dörediji mik­
roorganizmlere garşy durmaga ýardam edýär.

Bedeni witaminler we makro-
mikroelementler bilen doly üpjün etmeli
Gyşda baharyň soňky aýynda ýetişýän ir-iýmişi, to­

musda we güýzde bişýän gök önümlerdir miweleri ter 
görnüşinde tapmak aňsat däl. Olaryň gyşa saklanýanla­
rynda ýaşaýyş üçin derwaýys maddalar – witaminler we 
minerallar az bolýar. Şeýle-de bolsa, her gün miwelerdir 

gök önümleriň (käşir, turp, alma, apelsin, nar, armyt) 
4-5 görnüşini iýmäge çalyşmaly. Sitrus miwelerde wita­
minler uzak wagtlap saklanýar. Şoňa görä, gyşda köpräk 
mandarin, apelsin, greýpfrut, limon iýmeli. Banany we 
kiwini hem yzygiderli ulanmak peýdalydyr.

Duzlanan kelemiň düzüminde nerw ulgamyna oňyn 
täsir edýän B witaminler toplumy, immuniteti pugtalan­
dyrýan C witamini köpdür. Gyşda bedeni C witamininiň 
bir gije-gündizki talap edilýän mukdary bilen doly üpjün 
etmek üçin 150 gram duzlanan kelem iýmek ýeterlikdir.

Käşirde, kädide A witamini köp mukdarda sak­
lanýar. Mälim bolşy ýaly, bu witamin diňe ýag bilen 
bilelikde ulanylanda doly özleşýär. Şol sebäpli bu 
önümlerden taýýarlanan işdäaçarlara maýonez däl-de, 
ösümlik ýagyny goşmak maslahat berilýär.

D witamininiň bedende Gün şöhlesiniň täsiri bilen 
emele gelýändigi mälimdir. Gyşda Gün şöhlesiniň ýeterlik 
kabul edilmeýändigi zerarly bu witaminiň ýetmezçiligi ýüze 
çykýar. Şonuň üçin, iýmitiňde D witaminine baý önümleri 
ýeterlik iýmek has uly ähmiýete eýe bolup durýar. Bu wita­
min deňiz balygynda, bagyrda, süýt önümlerinde köpdür.

Düzüminde köp mukdarda fitonsidler saklanýan 
sogan, sarymsak, turp, ylaýta-da gara turp bedeni so­
wuklamadan goraýar. Sarymsak bedeniň goraglylygyny 
güýçlendirýär, kesel dörediji bakteriýalary we kömele­
jikleri ýok edýär. Ýürek-damar, ýiti respirator wirusly ke­
selleriň öňüni almaga kömek edýär. Bu önümiň howply 
täze döremelere garşy täsiriniň bardygy anyklanyldy.

  
Perhat Orazow,

Onkologiýa ylmy-kliniki merkeziniň Ylmy-kliniki 
umumy onkologiýa bölüminiň müdiri.

2024-nji ýylda Gündogaryň beýik şahyry we akyl­
dary, türkmen nusgawy edebiýatynyň görnükli 

wekili Magtymguly Pyragynyň 300 ýyllygy halkara 
derejede dabaraly bellendi. Hormatly Prezidentimiziň 
belläp geçişi ýaly, daşary ýurtlarda bu şanly sene bilen 
bagly ähmiýetli çäreleriň 170-e golaýy geçirildi. Aşgabat­
da Magtymguly Pyragynyň 300 ýyllyk şanly ýubileýine 
bagyşlanan «Döwürleriň we siwilizasiýalaryň özara ara­
baglanyşygy – parahatçylygyň we ösüşiň binýady» atly 
halkara forumyň geçirilmegi esasy waka boldy.

Şu nukdaýnazardan, beýik akyldaryň döredijilik mira­
sy bahasyna ýetip bolmajak milli gymmatlyk hökmünde 
dünýä medeniýetiniň hazynasynyň aýrylmaz bölegine 
öwrüldi. Asyrlaryň geçendigine garamazdan, türkmen 
halkynyň görnükli oglunyň döreden eserleri özüniň äh­
miýetini ýitirmän, ýurdumyzdan has uzaklarda-da uly 
meşhurlyga eýedir. Sebäbi olarda Watana söýgi, ynsan­
perwerlik, parahatçylyk söýüjilik, döredijilige, dost-do­
ganlyga çagyryş ýaly hiç wagt ähmiýetini ýitirmejek umu­
madamzat gymmatlyklary öz aýdyň beýanyny tapýar.

Magtymguly Pyragynyň pedagogik nazaryýeti ösdür­
mäge gönükdirilen edebi döredijilik işi milli pedagogika­
myzyň nazaryýet esasyny baýlaşdyrmagyň iň ygtybarly 
çeşmesidir. Magtymguly Pyragynyň pedagogik pikirleri 
ählumumy adamzat gymmatlyklary bolup, şol bir wagtyň 
özünde, halkymyzda milli ruhy terbiýelemekdäki ähmiýeti 
çäksizdir. Pedagogik nazaryýetiň kämilleşmegine peda­
gogikanyň aýratyn ylym hökmünde ösdürilmegi düýpli 
täsir etdi. Türkmenistanda XVII-XIX asyrlar aralygynda öz 
döredijiliginde terbiýelemegiň baý mazmunyny jem­
län Magtymguly Pyragy, Garajaoglan, Mahmyt Gaýyby, 
Nurmuhammet Andalyp, Seýitnazar Seýdi, Mollanepes, 
Annagylyç Mätäji ýaly nusgawy şahyrlar öňe çykdy. Akyl­
dar şahyrymyz Magtymgulynyň şygyrlarynyň mazmuny 

ylymlaryň dürli pudaklaryna, şol sanda psihologiýa, pe­
dagogika ylymlaryna hem çuň aralaşýar. Magtymguly Py­
ragynyň «Jemşidiň jamyna» meňzedilen edebi mirasy pe­
dagogikanyň düzüm bölekleriniň ähli görnüşlerine degişli 
baý maglumatlary özünde jemleýär. Şahyryň her bir goş­
gusy halk terbiýesi bilen ýiti we belent akyl-paýhasy özün­
de jemleýär. Magtymgulynyň pedagogik garaýyşlarynda 
ahlak terbiýesi esasy orunda durýar. Akyldar şahyr ulyny 

sylamak, olara hormat goýmak ýaly häsiýetlere adamkär­
çiligiň iň gowy taraplarynyň biri hökmünde garaýar. 

Akyldar şahyr halk terbiýeşynaslygynyň ahlaklylyk 
we ahlak terbiýesi baradaky bolan pikirlerini şahyrana 
söz arkaly nesihat edipdir. Şahyr hakyky adamy häsiýet­
lendirýän gylyk-häsiýetleri kemala getirmeklige aýratyn 
üns beripdir, pähimli, ata, hünärli adam bolmagy, şeýle 
hem mynasyp nesil terbiýeläp ýetişdirmegi ündäpdir. 

Magtymguly Pyragynyň döredijiliginde maşgala terbi­
ýesiniň möhüm meseleleri öz beýanyny tapypdyr. Ol edep-
terbiýäniň öz gözbaşyny maşgaladan alyp gaýdýandygyna 
gowy düşünipdir. Onuň ata-enä, dogan-garyndaşlara hormat 
goýmak, çaganyň arzuw-isleglerine, ymtylyşlaryna düşün­
mek we olaryň sarpasyny saklamak, maşgala agzybirligini 

döretmek, örňäp-ösüp barýan nesli zähmetsöýer, başarjaň 
adamlar edip ýetişdirmek, olara bir ýa-da birnäçe ugurlar bo­
ýunça hünär öwretmek, hakyky dostlugy gazanmak ýaly en­
çeme meseleler babatynda öňe süren pikirleri özboluşly terbi­
ýeçilik mekdebi bolup, olar biziň günlerimizde-de ähmiýetlidir.

Magtymguly Pyragynyň adamy öwrenmegiň, onuň 
içki dünýäsine aralaşmagyň zerurlygy, ynsan ömrüni 
ýaş aýratynlyklary boýunça parhlandyrmak babatynda 
öňe süren pikirleri, adamyň düşbüligini, ugurtapyjyly­
gyny, özbaşdak pikirlenip bilmek ukybyny ösdürmäge 
gönükdirýän tapmaça häsiýetli eserleri pedagogika we 
psihologiýa ylymlary üçin örän gymmatlydyr.

Magtymguly Pyragy hem türkmen edebiýatynyň beý­
leki wekilleri ýaly, nakyldyr atalar sözleriniň terbiýeçilik äh­
miýeti bolanlaryny saýlap-seçip almagy, olary özüniň öwüt-
ündew ediji goşgularynda ussatlarça ulanmagy başaran 
şahyrdyr. Onuň ýazan goşgy setirleri dillerde atalar sözüne 
öwrülip gidendir. Atalar sözüne we nakyllara şahyryň ähli 
goşgusynda diýen ýaly duşmak bolýar. Şahyryň nakyla öw­
rülen setirlerine «Müň hyýal bir iş bitirmez», «Ýaman dil ýol 
ýitirer», «Ýagşy rehmet getirer», «Ýagşy ýigit ýol ýitirmez», 
«Ýamana öwüt hebesdir», «Ýagşy äre bir söz besdir», 
«Goýna gardaş bolmaz gurtdan», «Dileg etme her namart­
dan», «Saglygyň gadryny bilgil, hasta bolmazdan burun» 
ýaly setirleri mysal getirmek bolar. Şular ýaly pähimli setirler 
şahyryň terbiýeçilik ähmiýetli şygyrlarynyň esasyny düzýär.

Gündogaryň beýik akyldary, şirin dilli söz ussady Mag­
tymguly Pyragynyň arzuwlan zamanasynda ýaşamak, 
Berkarar döwletiň täze eýýamynyň Galkynyşy döwrüniň 
ajaýyp ösüşlerine gözli şaýat bolmak biz üçin çäksiz bagtdyr.

Muhabbet Döwletowa, 
Döwletmämmet Azady adyndaky Türkmen milli  

dünýä dilleri institutynyň mugallymy.

Biz ajaýyp döwürde ýaşaýarys. Ýaşlarymyzyň sagdyn 
ösmegi, okamagy, bagtyýar durmuşda bilim-terbiýe 

almagy, ilimize, ýurdumyza peýdaly, ökde hünärmenler, 
ýokary ahlakly adamlar bolup ýetişmegi üçin döwletimiz 
tarapyndan ähli mümkinçilikler döredilýär. Taryh üçin uly 
bolmadyk wagtda − mukaddes Garaşsyzlygymyzyň 33 
ýyllyk taryhynyň dowamynda Türkmenistan döwletimizde 
ylym-bilim ulgamynda hem uly üstünlikler gazanyldy. Ýur
dumyzda bu ulgamda ençeme meýilnamalaýyn işler dur
muşa geçirildi. Olaryň ählisinde baş maksat − dünýäniň iň 
öňdebaryjy tehnologiýalaryny durmuşymyza ornaşdyrmak 
we ondan doly derejede baş çykaryp bilýän ýaş hünär
menleri ýetişdirmek bolup durýar. Türkmen halkynyň Milli 
Lideri Gahryman Arkadagymyz bu barada «Biziň esasy we
zipämiz halkyň taryhyny bilýän, häzirki döwrüň ýokary üs
tünliklerine buýsanýan we Garaşsyz Türkmenistanyň şöhra
tyny artdyrmaga çalyşýan hakyky watançylaryň nesillerini 
ösdürmekden ybarat» diýip, örän ýerlikli belläp geçýär. 

Döwletimizde halkymyzyň, aýratyn-da, ýaş neslimiziň 
beden we ruhy taýdan sagdynlygy baradaky alada döwlet 
tarapyndan yzygiderli üns berilýän ugurlar bolup durýar. Hä
zirki wagtda köpçülikleýin bedenterbiýe-sagaldyş hereketini 

we sporty mundan beýläk-de ösdürmek maksady bilen ähli 
çäreler görülýär hem-de ýaş nesliň sport bilen meşgullan
magy üçin uly mümkinçilikler döredilýär. Ýaşlaryň sagdyn, 
beden taýdan güýçli bolmagy üçin ýurdumyzyň ähli mek
deplerinde bedenterbiýe sapaklary okadylýar. Şeýle oňyn 
tutumlaryň netijesinde ýurdumyzda milli ýörelgelere we 
dünýäniň ösen tejribesine laýyklykda, okuw maksatnamala
rynyň, kitaplaryň, gollanmalaryň we ylmy-usulyýet ugurlary 
kämilleşdirilýär. Sanly bilim ulgamy yzygiderli ösdürilýär. 

Mekdep şahsyýetiň kemala gelmeginde esasy basgan
çaklaryň geçilýän ýeri. Kämil şahsyýeti döretmek üçin bol
sa gündelik okuw-sapaklaryndan daşgary, onuň zehininiň 
durlanmagy, gözýetiminiň giňemegi üçin goşmaça işleri alyp 
barmak zerur. Adamzadyň durmuş ýoluna ýagty saçýan, ony 
eşretli hem-de lezzetli ýaşaýşa gönükdirýän ylymdyr. Dur
muş zerurlyklarynyň naýbaşysy bolan bilimiň-ylmyň sarpasy 
belentdir, gymmatly hazynadyr. Ynsany ruhy taýdan kämil
lige atarýan ilkinji ädim ylym-bilimden başlanýar. Häzirki 
zaman maglumatlar jemgyýetinde şahsyýetiň bilimliligi we 
aňlaýyş ukyby ýurduň milli baýlygyna degişli bolup durýar.

Goý, okamak, öwrenmek, ylym bilen meşgullanmak 
üçin ähli şertleri döredýän Gahryman Arkadagymyzyň, 
Arkadagly Gahryman Serdarymyzyň janlary sag, ömürleri 
uzak bolsun, il-ýurt bähbitli, döwlet-ähmiýetli ähli tutumly 
işleri rowaçlyklara beslensin.  

Gülşat ATAMYRADOWA, 
Türkmen döwlet binagärlik-gurluşyk institutynyň  

uly mugallymy.

Ýene-de sanlyja günden «Pähim-paýhas umma
ny Magtymguly Pyragy» ýyly tamamlanyp, täze 

ýyla gadam basarys. Ýurdumyzyň durmuşynda äh
li ugurlarda gazanylan üstünlikler bilen tamamlanýan 
ýylda syýasatda, ykdysadyýetde, nebitgaz, ulag-ara
gatnaşyk we beýleki ähli ugurlarda uly üstünlikler ga
zanyldy. Türkmen diplomatiýasynyň üstünlikleriň hata
rynda BMG-niň Baş Assambleýasy tarapyndan 2024-nji 
ýylyň dowamynda Türkmenistanyň başlangyçlary esa
synda «2025-nji ýyl – Halkara parahatçylyk we ynanyş
mak ýyly»; «Merkezi Aziýa – parahatçylyk, ynanyşmak 
we hyzmatdaşlyk zolagy»; «Birleşen Milletler 
Guramasynyň oýunlary»; «Merkezi 
Aziýada ýadro ýaragyndan azat zo
lak hakyndaky Şertnama» atly Ka
rarnamalaryň kabul edilendigini 
bellemek gerek. Halklaryň ara
synda dostlugyň, hyzmatdaşly
gyň, raýdaşlygyň pugtalandy
rylmagyna, sebit we ählumumy 
derejede parahatçylygy golda
maga gönükdirilen bu Kararna
malaryň kabul edilmegi ýurdumy
zyň daşary syýasat strategiýasynyň 

üstünlikli durmuşa geçirilýändigine şaýatlyk edýär.
Ykdysadyýetde gazanylan üstünlikler hem halky

myzyň bolelin durmuşynyň kepilidir. Ýylyň başyndan 
bäri ýurdumyzyň esasy makroykdysady görkezijile
rinde görnetin ösüşler gazanylyp, jemi içerki önümiň 
ösüş depgininiň 6,3 göterim bolup, bu ählumumy yk
dysady ösüşden ýokary bolmagynda galýar. 

Ýurdumyzyň ykdysadyýetiniň binýatlyk pudagy 
bolan nebitgaz pudagynda, şeýle hem ulag-aragat
naşyk, elektroenergetika pudaklarynda uly ösüşler 
gazanyldy. Asyryň taslamasy bolan Türkmenistan – 

Owganystan – Pakistan – Hindistan 
gaz geçirijisiniň we onuň möhüm 
bölegi bolan Arkadagyň ak ýo
ly bilen Serhetabat – Hyrat gaz 
geçirijisiniň taslamasynyň, şeýle 

hem Türkmenistan – Owganys
tan – Pakistan elektrik geçirijisiniň 
hem-de optiki süýümli geçirijile
riň gurluşygyna başlanmagy ýy
lyň esasy wakalaryň biri boldy.

Şu ýyl mekdep okuwçylarydyr 
talyplar halkara ders, internet bäs

leşiklerinde ýokary netijeleri görkezip, 

jemi 821 medal gazandylar. Hormatly Prezidentimiziň 
tabşyryklaryna laýyklykda, ýurdumyzda halkara olim
piadalaryň we bäsleşikleriň 17-si, halkara ylmy-amaly 
maslahatlaryň 9-sy geçirildi. Ylmyň, tehnologiýalaryň 
ileri tutulýan ugurlary boýunça golýazmalar we oýlap 
tapyşlar seljerilip, şolaryň 2221-si makullanyldy.

Bilşimiz ýaly, biziň bilim ojagymyz bolan Döwlet
mämmet Azady adyndaky Türkmen milli dünýä dille
ri institutymyzda şu ýylyň 5-6-njy dekabrynda «Da
şary ýurt dillerini öwrenmegiň innowasiýalary we 
tehnologiýalary» atly halkara ylmy maslahat geçiril
di. Bu maslahat birnäçe möhüm wakalara beslendi, 
onda talyplaryň şeýle hem ýaş öwreniji mugallymla
ryň dilleri öwrenmekdäki bähbitlerine seredildi. 

Täze taryhy döwrüň her bir ýylynyň şöhratly waka
lara beslenmegi, Watanymyzyň gülläp ösmegi, bilim 
ulgamynyň täze belentliklere çykmagy babatda taý
syz tagalla edýän Gahryman Arkadagymyzyň hem-de 
Arkadagly Gahryman Serdarymyzyň döwletli tutumla
rynyň has-da rowaçlanmagyny arzuw edýäris.

Döwran ANNANEPESOW, 
Döwletmämmet Azady adyndaky Türkmen milli 

dünýä dilleri institutynyň mugallymy.

Ykdysady ösüşler – 
abadançylygyň kepili

Ynsanperwerlik 
ýoly bilen

BILIM – BAGTYŇ WE 
ROWAÇLYGYŇ AÇARY

milli ykdysadyýetimiziň 
möhüm ugry



Halkara robot tehnikalar fede­
rasiýasy (IFR) soňky ýedi ýylda 
dünýäniň zawodlarynda robot­

laryň ulanylyşynyň iki esse artandygy 
barada geçirilen barlaglaryň esasynda 
hasabat çap etdi. Önümçilikde robotla­
ryň iň köp ulanylýan ýeri bolan ýurtlaryň 
sanawynda Koreýa Respublikasy birinji 
orunda durýar, Hytaý bolsa, 2023-nji 
ýylda bu görkeziji boýunça Germaniýa­
dan we Ýaponiýadan öňe geçdi.

Hasabatda Koreýa Respublikasynyň 
senagat robotlarynyň iň köp ulanyjysy­
dygy bellenilip, (10 müň işçiň ýerine 1012 
robot) bu görkeziji 2018-nji ýyldan bä­
ri her ýyl 5 göterim ýokarlanýar. Ondan 
soň Singapur gelip, ol ýerde 10 müň iş­
çiniň ýerine 770 robot işleýär. Ilkinji üç­
lüge Hytaý birigip, ol ýerde 10 müň işçiň 
ýerine 470 robot işleýär. IFR-iň başly­
gy Takaýuki Itonyň pikiriçe, robotlaryň 
köplügi global önümçilikde awtomat­
laşdyrmagyň derejesini görkezýär.

– Hytaýyň awtomatlaşdyryş tehno­
logiýasyna ummasyz maýa goýmagy, 
takmynan 37 million işçi güýjüne gara­

mazdan, şeýle ýokary robot bolçulygyny 
gazanmaga mümkinçilik berdi – diýip, Ito 
aýtdy. Şeýle hem robotlaryň mukdarynyň 
görkezijisiniň dürli ýurtlarda önümçiligiň 
awtomatlaşdyryş derejesini deňeşdirmä­
ge mümkinçilik berýän möhüm aýratyn­
lykdygyny hem sözüniň üstüne goşdy.

Germaniýa we Ýaponiýa 10 müň işçiniň 
ýerine 439 we 419 robot bilen degişlilik­
de, dördünji we bäşinji orunlary eýeledi. 
ABŞ-da 10 müň işgäre 295 robot düşýär, 
bu IFR-iň sanawynda onunjydyr. Dünýä­
niň ortaça robot gürlügi 2023-nji ýylda 162 
birlige ýetdi. Bu ýedi ýyl mundan öňki gör­
kezijiden iki esse köp bolup, şol döwürde 
10 müň işçä derek 74 robot işledilýärdi.

Iş­çi güý­jü­ni ro­bot­lar eýe­le­ýär

Sahypany taýýarlan Ýegenmämmet TAÝLYÝEW.Gündelik täzelikleri «zamanturkmenistan.com.tm» saýtyndan okap bilersiňiz!

Gymmada satylan kartina. Amerikaly 
suratkeş Robert Raýmanyň 1970-nji ýylda 

«çeken» ak suraty Berlinde geçi
rilen Ketterer Kunst auksionynda 
1,4 million dollara satyldy. Alyjy
nyň ady äşgär edilmeýär. «Ge

neral 52x52» atly bu surat, hakykatda, hiç hili 
suratsyz çarçuwaly kendirdir.

Seýrek artefakt tapyldy. Niderlandlar
dan bir höwesjeň Witmarsum şäheriniň gola

ýyndaky ekin meýdanynda wi
kingleriň döwrüne degişli 
seýrek duş gelýän tapyndyny 
ýüze çykardy. Ol tapyndy ýa

bany ýekegapanyň şekili bilen bezelen  X asy
ra degişli gylyjyň sapydyr.

Ýokary tizlikli otlular üçin ugurlar. Hy
taýda sagatda tizligini müň kilometre ýetirip 

bilýän maglew otlulary üçin tä
ze ugurlaryň gurluşygyna giri
şildi. Uzynlygy 48,7 kilometr 
bolan otly şahasy Hunan wela

ýatynyň Çanşa we Lýuýan şäherlerini birleş
direr. Taslamanyň bahasynyň, takmynan 1,4 
milliard dollar boljakdygy çaklanylýar.

Gadymy piramida ýüze çykaryldy. 
Meksikanyň Idalgo sebitinde gurluşykçylar 
awtoýol çekip ýörkäler 1 müň 375 ýaşly pira

midanyň üstünden bardylar. 
«Tapyndy arkaly 14 müň ýyllyk 
taryhy geçmişi yzarlap boljak. 

Bu ýadygärlik sebitiň baý geçmişini görkez
ýär» diýip, San-Agustiniň syýahatçylyk bo
ýunça başlygy Ektor Labra Çawes belledi.

Iň beýik diňiň gurluşygy togtadyldy. 
ABŞ-da 1,6 milliard dollarlyk iň beýik bina 

boljak Oklahoma-Sitidäki «The 
Boardwalk at Bricktown» diňiniň 
taslamasy awiasiýa howpsuzlygy 
bilen bagly aladalar sebäpli 2025-

nji ýyla çenli togtadyldy. Bilermenler 581 metr 
beýiklikdäki diňiň sebitdäki howa menzilleri 
üçin kynçylyk döredip biljekdigini aýdýarlar.

78 göterim yzgaryny ýitirdi. Soňky 30 
ýylda gury ýeriň 77,6 göteriminde yzgaryň 

derejesi ep-esli azaldy, gurak ýerleriň 
meýdany bolsa 7,6 göterim ulaldy. Bu 
barada BMG-niň Çölleşmä garşy gö
reş konwensiýasynyň (UNCCD) täze 

hasabatynda bellenilýär. Seljermelere görä, 
soňky 30 ýylda gurak ýerleriň meýdany 37,5 
göterimden 40,6 göterime çenli artypdyr.

Urup duran ýürek goýuldy. Italiýanyň 
Paduýa şäherinde kardiohirurglar dünýäde il

kinji gezek urup duran ýüregi 
65 ýaşly erkek kişä transplan
tasiýa etdiler. «Hassanyň ýag
daýy gowy. Bu usulyň aýratyn

lygy ýüregiň donordan alnan pursatyndan 
başlap, implantasiýa tamamlanýança işjeň ur
magydyr» diýip, baş hirurg Jino Jerozan aýtdy.

Täze aýdymlary tapyldy. ABŞ-nyň Ka
liforniýa ştatynyň ýaşaýjysy Gregg Masgrow 

San-Fransiskoda satyn alan 
ammaryndan meşhur aý
dymçy Maýkl Jeksonyň öň 
mälim bomadyk aýdymlary 

ýazgy edilen birnäçe kassetany tapdy. Lenta
larda Jeksonyň, takmynan 1989-njy ýyldan 
1991-nji ýyla çenli işlän 12 sany çykarylma
dyk aýdymlary bar eken.

Iň girdejili syýahat. Amerikaly aýdymçy 
Teýlor Swiftiň «Eras» konsert syýahaty rekord 

derejede 2,08 milliard dollar 
ýygnap, aýdym-saz taryhynda 
iň şowly syýahat boldy. Bu 
puluň möçberi öňki rekordlar

dan iki esse köpdür. Teýlor Swift öz konsert sy
ýahatynyň çäklerinde 149 gezek çykyş etdi. 
Petegiň ortaça bahasy 204 dollar boldy.

Ermitaža 3,2 million adam bardy. 
«Sankt-Peterburgdaky meşhur Ermitaž mu

zeýi tamamlanyp barýan ýylda 
3,2 million adamy kabul etdi» di
ýip, muzeýiň direktory Mihail Pi
otrowskiý habar berdi. Piotrows

kiý «Muzeýe gelýänler köp bolsa, köp gazanç 
etmek hem bolar» diýen pikiriň sungat öýüniň 
ruhy dünýäsine zeper ýetirýändigini nygtady.

dünýä täzelikleri

gysga setirlerde

1883-nji ýylyň 20-nji dekabrynda ABŞ 
bilen Kanadanyň arasyndan geçýän Niaga
ra şarlawugy
nyň üstünden 
gurlan ilkinji 
konsol köprü
si resmi taý
dan açylyp, 
ulanmaga be
rilýär. Bu köpriniň gurluşygynda, takmynan 
2 müň 50 tonna demir we polat ulanylyp, 70 
göterimi demirden gurulýar.

Gruziýanyň parlamenti öňki futbolçy we 
parlamentiň ozalky wekili Mihail Kawe

laşwilini döwlet Baştutany wezipesine saýlady. 

«Gruzin arzuwy – Demokratik Gruziýa» dolandy
ryjy partiýasy tarapyndan hödürlenen dalaşgär 
ýurduň ilkinji göni däl Prezident saýlawlarynda 
ýeke-täk dalaşgär boldy. Kawelaşwili parlamen
tiň 300 wekilinden 224 ses aldy. Prezident bol
mak üçin, azyndan 200 ses zerurdy.

Şeýlelikde, 14-nji dekabrda Gruziýada ilkinji ge
zek Prezident 300 adamdan ybarat Saýlaw kollegi

ýasy tarapyndan saýlandy. Bu kollegiýa bir palataly 
parlamentiň 150 wekilini, Abhaziýa awtonom Res
publikasynyň ýokary wekilçilikli edaralarynyň 20 
wekilini, Ajariýadan 21 wekili we ýerli öz-özüni do
landyryş edaralarynyň 109 agzasyny öz içine alýar.

Kawelaşwili Gruziýanyň hökümetiniň «Ýewro 
integrasiýa prosesini togtatmaýandygyny, diňe 
Ýewropa Bileleşiginden birek-birege hormat go
ýulmagyny isleýändigini» belledi. «Biz Ýewropa 
Bileleşigi bilen anyk kesgitlenen uzak möhlet
li prosesi meýilleşdirdik. Biz bu barada hemişe 
ýatlap geçýäris we köpçüligi habardar edip dur
ýarys» diýip, Mihail Kawelaşwili aýtdy.

Kawelaşwili 1991-2002-nji ýyllar aralygynda 
Gruziýanyň milli futbol ýygyndysynda hüjüm
çi bolup çykyş etdi. Häzir 53 ýaşly Kawelaşwili 
özüniň futbol karýerasynda Tbilisiniň «Dinamo
synda» (Gruziýa), «Mançester Sitide» (Angliýa) 
we Wladikawkazyň «Spartak-Alaniýasynda» 
(Russiýa) çykyş etdi. Kawelaşwili 2006-njy ýyl
da sport karýerasyny tamamlady, şondan soň 
syýasat bilen işjeň gyzyklanyp ugrady.

Öň maliýe ministri we ýurduň wise-preziden
ti bolup işlän şweýsariýaly syýasatçy Karin 

Keller-Zutter 2025-nji ýylda döwlet Baştutany 
wezipesine saýlandy. Bu barada Şweýsariýanyň 
Federal ýygnagy (parlament) özüniň jemgyýetçilik 
ulgamyndaky resmi sahypasynda habar berdi.

203-den 168 ses alan Keller-Zutter 2025-nji 
ýylyň 1-nji ýanwarynda wezipesine girişer. Wi
se-prezident wezipesine saýlanan Gi Parmelen 
ozal Şweýsariýanyň ykdysadyýet ministri bolup 
işledi. Şweýsariýa – federal parlament Respubli
kasydyr. Prezident parlament tarapyndan Fede
ral Geňeşiň (Hökümet) agzalarynyň arasyndan 
bir ýyl möhlet bilen gaýtadan saýlanmak hukugy 
bolmazdan saýlanýar. 2024-nji ýylyň 1-nji ýan
waryndan 31-nji dekabryna çenli bu wezipäni 
Wiola Amherd eýeleýär.

1963-nji ýylda doglan Keller-Zutter Sýurih 

amaly ylymlar uniwersitetiniň terjimeçilik bölü
minde okady, soňra Friborg uniwersitetinde pe
dagogika ugrundan aspiranturany tamamlady. 

1992-nji ýylda syýasy karýerasyna başlamaz
dan öň, mekdepde mugallym bolup işledi. 2023-
nji ýylda britan gazeti «The Financial Times» ony 
ýylyň iň täsirli 25 zenanynyň sanawyna goşdy.

Gru­zi­ýa­nyň Pre­zi­den­ti bol­dyŞweý­sa­ri­ýa­nyň tä­ze Pre­zi­den­ti

ABŞ-nyň täze saýlanan Prezidenti Do
nald Tramp, möhüm wezipelere sekiz mil

liarderi işe alyp, taryhdaky iň baý Prezident ad
ministrasiýalarynyň birini döredýär. Bu barada 
ABŞ-nyň «Newsweek» žurnaly habar berýär.

Şeýlelik bilen, baýlygy 336 milliard dollar 
diýlip çak edilýän Ilon Mask we paýnamalary, 
takmynan 1,1 milliard dollar bolan Wiwek Ra
maswamy hökümetiň netijeliligini ýokarlan
dyrmak we býurokratiýa garşy göreş boýunça 
dörediljek täze ministrlige ýolbaşçy wezipelere 
teklip edildi. Trampyň döwründe hasabyndaky 
3,4 milliard dollary bilen «Stefens Inc» ma
ýa goýum kompaniýasynyň başlygy Worren 
Stiwens ABŞ-nyň Beýik Britaniýadaky ilçisi 
wezipesine bellener. Tramp 2,9 milliard dol
larlyk deweloper kompaniýasynyň eýesi Çarlz 
Kuşneri Amerikanyň Fransiýadaky ilçisi wezi
pesine teklip etdi.

Tramp belli milliarder Wins Makmeonyň 
(3 milliard dollar) aýaly Lindany bilim ministi 

wezipesine, «Cantor Fitzgerald» maýa goýum 
firmasynyň baş direktory milliarder Goward 
Lýutniki bolsa, söwda ministri wezipesine hö

dürledi. Donald Tramp ABŞ-nyň Ýakyn Gündo
gardaky ýörite wekili wezipesine maýa goýujy 
Stiw Witkoffy saýlady. Onuň paýnamalarynyň 
bahasynyň azyndan 1 milliard dollara deňdigi 
habar berilýär. Şeýle hem «Key Square Group» 
maýa goýum gaznasynyň başlygy milliarder 

Skott Bessant maliýe ministri wezipesine da
laşgär görkezildi.

«Newsweek» žurnaly Trampyň teklip eden 
dalaşgärleriniň köpüsiniň 20-nji ýanwarda bol
jak kasam kabul edişlik dabarasyndan soň Se
nat tarapyndan tassyklanjakdygyny belleýär.

Tramp şu ýylyň 5-nji noýabrynda geçirilen 
ABŞ-nyň nobatdaky saýlawlarynda ýeňiş ga
zandy. Tramp bu saýlawlarda dolandyryjy De
mokratik partiýanyň dalaşgäri Kamala Harrisden 
öňe saýlandy. Tramp birinji gezek 2017-2021-nji 
ýyllarda amerikan administrasiýasynyň başlygy 
wezipesini eýeläpdi. Onuň ABŞ-nyň taryhynda 
arakesme bilen iň ýokary hökümet wezipesi
ni eýelän ikinji Prezident boljakdygy bellenildi. 
Mundan öň Grower Kliwlend XIX asyrda ýurduň 
22-nji we 24-nji Prezidenti bolupdy. Indi Tramp 
ABŞ-nyň 45-nji we 47-nji Prezidenti bolar.

Tramp «Ýylyň adamy» boldy
«Time» žurnaly ABŞ-nyň täze saýlanan 

Prezidenti Donald Trampy «Ýylyň adamy» hök
münde ykrar etdi. Neşir ony «Dünýäniň iň güýç
li adamy» diýip baha berdi. Beýanatda Trampyň 
syýasy taýdan gaýdyp gelmeginiň Amerikanyň 
taryhynda aýratyn wakadygy bellenilýär.

«Tramp soňky dört aýda iki demokrat bäsde
şinden üstün çykyp, «yrga» ştatlaryň ählisinde 
ýeňiş gazandy we soňky 20 ýylda halkyň ses 
bermeginde ynamly ýeňiş gazanan ilkinji res
publikaçy boldy. Ol Respublikan partiýasyny 
gaýtadan gurup, amerikan syýasatyny özgert
di» diýlip, «Time» žurnalynda bellenildi.

«Time» žurnaly «Ýylyň adamy» adyny 1927-
nji ýyldan bäri berýär. Ony redaksiýanyň piki
riçe, soňky 12 aýda dünýä uly täsirini ýetiren 
şahsyýetler alýar. Şu ýyl bu at üçin ABŞ-nyň 
wise-prezidenti Kamala Harris, işewür Ilon 
Mask we Meksikanyň taryhynda ilkinji zenan 
Prezident Klaudiýa Şeýnbaum dalaş etdi. Ge
çen ýyl «Ýylyň adamy» adyna aýdymçy Teýlor 
Swift eýe bolupdy.

Tramp öz administrasiýasyny döredýär

Ýy­lyň iň go­wy sy­ýa­hat­çy­lyk şä­her­le­ri
Fransiýanyň paýtagty Pariž syýa­
hatçylyk ugurlary boýunça düzülen 

ýyllyk sanawda 2024-nji ýylyň iň go­
wy şäheri saýlandy. Dünýäniň öňde­
baryjy 20 şäherinden ybarat sanaw 
Beýik Britaniýanyň «Euromonitor In­
ternational» kompaniýasy tarapyn­
dan taýýarlandy. Sanaw ykdysady 
we işewürlik netijeliligi, syýahatçy­
lyk infrastrukturasynyň ösüşi, saglyk 

we howpsuzlyk derejeleri, şeýle-de 
daşarky wehimlere durnuklylyk ýa­
ly birnäçe görkezijileriň seljermesine 
esaslanýar. Şäherleriň daşky gurşaw 
syýasaty hem nazara alyndy.

Pariž jahankeşdeleriň arasynda 
meşhurlygyny ýene-de bir gezek su­
but etdi. Sanawda ikinji orny Madrid, 
üçünji orny Tokio eýeleýär. Öňdeba­
ryjylaryň bäşligine Rim we Milan hem 

girdi. Sanawa girizilenleriň arasynda 
Nýu-Ýork, Amsterdam, Sidneý, Singa­
pur, Barselona, Taýbeý, Seul, London, 
Dubaý, Berlin, Osaka, Bangkok, Los-
Anjeles, Stambul we Melburn hem bar. 
Bu sanaw jahankeşdelere syýahat et­
mek üçin ugurlary saýlamaga ýardam 
bermek, şeýle hem syýahatçylyk bo­
ýunça durnukly ösüşiň ähmiýetine 
ünsi çekmek maksady bilen düzülýär.

Eýranyň nebit ministri Mohsen Paknežad 
2025-nji ýylda OPEK-iň başlygy wezipesine 

saýlandy. Bu barada Eýranyň resmi habarlar gul
lugy IRNA habar berdi.

OPEK web sahypasyndaky 
metbugat üçin beýanatynda 
geljek ýyl üçin başlyk saý
lanandygyny tassyklady we 
Gabonyň nebit ministri Mar
sel Abeke 2024-nji ýylda gu
ramanyň başlygy hökmünde 
ýolbaşçylyk edendigi üçin ho
şallyk bildirdi. «Mohsen Pak
nežad guramanyň yzygiderli
ligini, agzybirligini we ösüşini 
goramak üçin ähli mümkinçiliklerden peýdalan
jakdygyny aýtdy» diýlip beýanatda bellenilýär.

OPEK-iň metbugat üçin beýanatyna laýyk

lykda, OPEK konferensiýasy 2025-nji ýylyň 
1-nji awgustyndan başlap, Haýsam al-Gaýsyň 
Baş sekretarlyk möhletini ýene üç ýyl uzaltdy. 

Guramanyň düzgünnamasy
na laýyklykda, baş sekretar 
üç ýyllyk möhlete saýlanyp, 
diňe bir gezek gaýtadan saý
lanyp bilner.

OPEK 13 ýurdy öz içine al
ýar: Alžir, Angola, Wenesue
la, Gabon, Yrak, Eýran, Kon
go, Kuweýt, Liwiýa, Birleşen 
Arap Emirlikleri, Nigeriýa, 
Saud Arabystany, Ekwatorial 
Gwineýa. Guramanyň ştab-

kwartirasy Wenada ýerleşýär.
OPEK-iň başlyklygy 2025-nji ýylyň 1-nji ýan

warynda Eýrana geçer.

16-njy dekabrda Germaniýanyň Kansleri Olaf 
Şols Bundestagda geçirilen ses berişlikde 

ynam sesini alyp bilmedi. Şoňa görä, 23-nji few
ralda ýurtda nobatdan daşary saýlawlar geçiriler. 
Parlamentde geçirilen ses berişlikde 207 depu
tat Şolsy goldady, 394 deputat garşy çykdy, 116 
deputat bolsa, ses bermekden saklandy. Şolsuň 
ynam sesini almagy üçin 367 ses gerekdi. Ses 
berişligiň netijeleri yglan edilenden soň, Kansler 
Şols Prezident Frank-Walter Ştaýnmaýer bilen 
duşuşdy we nobatdan daşary saýlawlary geçir
mek üçin parlamentiň ýatyrylmagyny teklip etdi.

6-njy noýabrda Germaniýanyň Kansleri Olaf 
Şols hökümet boýunça hyzmatdaşlarynyň – Sosi
al-demokratik partiýanyň (SPD), «ýaşyllar» we Er
kin demokratik partiýanyň (FDP) wekilleri bilen bo
lan duşuşygynda, FDP-niň başlygy bolan maliýe 
ministri Kristian Lindneri wezipesinden çetleşdirdi. 
Bu maslahatdan soň, FDP partiýasy öz ministrle
rini hökümetden yzyna çagyrdy we «ýolyşyk koa
lisiýasy» diýlip atlandyrylýan hökümet ýatyryldy.

Şols 11-nji dekabrda eden çykyşynda Germa
niýanyň Konstitusiýasynyň 68-nji maddasyna 
laýyklykda, möhletinden öň parlament saýlaw

laryny geçirmek maksady bilen 16-njy dekabr
da parlamentden özüne bildirilýän ynamyň se
se goýulmagyny talap edendigini habar berdi. 
Konstitusiýa laýyklykda, Prezident Premýer-mi
nistriň teklibi boýunça parlamenti 21 günüň için
de ýatyrmaly, şondan soň nobatdan daşary äh
lumumy saýlawlar 60 günüň içinde geçirilmeli.

Sosial-demokratik partiýasy (SPD), «ýaşyllar» 
we esasy garşydaş partiýalar bolan Hristian bilele
şiginiň (CDU/CSU) parlament toparlary saýlawlaryň 
geçiriljek senesini 2025-nji ýylyň 23-nji fewralyna 
bellediler. Saýlawlaryň geçiriljek güni barada gu
tarnykly karary Prezident Ştaýnmaýer kabul eder, 
ýöne partiýalar häzirden möhletinden öň geçiriljek 
saýlawlara taýýarlyk görüp başladylar.

Fransiýanyň Prezidenti Emmanuel Makron 
golaýda Fransua Baýruny ýurduň täze hökü

metiniň Başlygy wezipesine belledi. Bu barada 
Ýeliseý köşgüniň beýanatynda bellenilýär. 73 
ýaşly Baýru Prezidentiň «Bilelikde» syýasy koa
lisiýasyna girýän liberal «Demokratik hereket» 
(MoDem) partiýasynyň başlygydyr.

Baýru fransuz syýasatynyň weterany. Ol 
1993-1997-nji ýyllarda Fransiýanyň bilim minist
ri boldy. 2017-nji ýylda Adalat ministrligine az 
wagtlyk ýolbaşçylyk etdi. Şeýle hem ol 2002-nji, 
2007-nji we 2012-nji ýyllarda geçirilen Prezident 
saýlawlarynda dalaşgär hökmünde hödürlendi.

Baýrunyň düzmekçi bolýan Ministrler 
Kabineti  Milli assambleýada (parlamentiň aşa
ky palatasy) ynanç bildirmezlik sesi bilen işin
den çekilen Mişel Barnýeniň hökümetiniň ýeri
ne geler. Milli mejlisiň agzalary 4-nji dekabrda 

Barnýeniň hökümetine ynanç bildirmezlik sesini 
beripdiler. Bu ses berişligi 331 deputat goldady. 
Hökümetiň agzalarynyň işinden çekilmegi üçin 

288 ses ýeterlik boldy.
Mişel Barnýe işinden çekilýändigi barada 

Respublikanyň Prezidenti Emmanuel Makrona 
arza berdi. Ol täze Premýer-ministr bellenýänçä, 
öz wezipesini ýerine ýetirdi. Barnýe ygtyýarlyk

Ne­bit mi­nist­ri OPEK-iň baş­ly­gy bol­dy
Möh­le­tin­den öň saý­law­lar ge­çi­ri­ler

Fran­si­ýa­nyň tä­ze Hökümet Başlygy 

laryny tabşyrandan soň öz hökümetiniň ministr
lerine hoşallyk bildirdi.



ZAMAN-TÜRKMENISTAN 520.12.2024.Okaň, dynç alyň!

Gyş paslynda howanyň sowamagy bilen 
sowuklama we dümew alamatlary köpel­

ýär. Bedeniň dümewe garşy göreşmegi bilen 
gowşaklyk alamatlary ýüze çykýar. Dümew 
alamatlaryny ýeňip geçmek üçin nahar sana­
wyna çorbanyň käbir görnüşlerini goşmaly. 
Hepdede 2-3 gezek çorba içmek bedeniň ke­
sele garşy göreşijilik ukybyny güýçlendirmek 
bilen bir hatarda, saglyk üçin örän peýdaly­
dyr. Geliň, witaminlere baý çorbanyň görnüş­
leri bilen tanyş bolalyň!

Towuk çorbasy. Sowuklama ýa-da dümew 
alamatlary ýüze çykan halatynda beden üçin 
iň peýdaly iýmit towuk çorbasy hasaplanýar. 
Towuk çorbasy immuniteti güýçlendirmek bi
len bir hatarda, suwsuzlygy gandyrmaga, wi
tamin ýetmezçiliginiň öwezini dolmaga ýar
dam edýär. Towuk çorbasyna käşir goşulyp, 
limon sykylyp içilse, has-da peýdaly bolýar.

Gök önümli çorba. Antioksidant çeşme
si, witaminler, minerallar we süýüm – bula
ryň ählisi hem gök önümlerde jemlenýär. Gök 
önümlerden taýýarlanan çorba ýokumlylygy 
bilen tapawutlanyp, sowuklama we bokurdak 

agyrysy ýaly alamatlary azaltmaga ýardam 
edýär. Kädi, brokkoli, ýeralma, ysmanak, po
midor, noýba, nohut we gök otlar goşulyp taý
ýarlanan çorba immuniteti güýçlendirip, bede
niň alyş-çalşygyny kadalaşdyrýar.

Ýaýla çorbasy. Esasy düzümi gatyk bolan 
ýaýla çorbasy aşgazan-içege ulgamy üçin iň 
peýdaly tagamlaryň biridir. Ýaýla çorbasy pro
biotiklere we peýdaly bakteriýalara baý iýmit
dir. Uly-kiçi hemme üçin lezzetli bolan bu çorba 
un, ýumurtganyň agy, gatyk we azajyk tüwi go

şulýar. Tiz wagtda taýýarlap bolýan ýaýla çor
basy gyş paslynda halanýan naharlaryň biridir.

Brokkoli çorbasy. Witaminleri, mineral
lary, süýümi we antioksidantlary özünde 
jemleýän brokkoli çorbasy çişme howpuny 
azaldyp, immuniteti goldaýar. Brokkoli çorba
sy erkin radikallara garşy göreşip, öýjükleriň 
zeperlenmeginiň öňüni almaga ýardam edýär. 
Öýjük-öýjük kelemjikden taýýarlanan çorba C 
witaminiň hem çeşmesi bolup, bedeni ýokanç
lyklardan goraýar.

Süňk çorbasy. Howanyň sowuk günleri ýi
likli süňkden gaýnadylan çorba içmek bedeni 
zerur bolan witaminler bilen doldurmaga ýar
dam edýär. Bellemeklerine görä, süňk çorbasy 
iň ýokumly we iň peýdaly çorba hasaplanýar. 
Esasan hem, uzak wagtlap (6-7 sagat) gaýna
dylan ýilikli süňk A, B witaminiň, sink, demir, 
kalsiý, selen ýaly minerallaryň çeşmesi ha
saplanýar. Içine burç atylan süňk çorbasy so
wuklama we dümew alamatlary bilen göreş
mäge ýardam edýär. Mundan başga-da, dem 
alyş ýollaryny arassalamakda hem süňk çor
basynyň ähmiýeti diýseň uludyr.

çAGALAR

Sahypany taýýarlan Sumbar Alyşirow.Gazetimiziň hepdelik elektron nusgasyny «zamanturkmenistan.com.tm», «metbugat.gov.tm», «turkmenmetbugat.gov.tm» internet saýtlaryndan hem-de «Türkmenmetbugat» mobil goşundysyndan okap bilersiňiz!

Köp ýurtda dynç alyş maksady bilen itli sankili gezelençler guralýar. Itli sankiler gyşky sportuň bir görnüşi hasaplanýar.

Sanlary birleşdirip, şekili reňkläň!

Gyzykly pursat

6 tapawudy tapyň!

Täze ýyl syýahaty

Nýu-Ýork. Täze 
ýyl baýramçylygy
nyň iň meşhur geçiril
ýän ýerleriniň biri bo
lan Nýu-Ýork her ýyl 
millionlarça myhma
ny garşy alýar. 1907-
nji ýyldan bäri Taýms 
meýdançasynda geçirilýän «top iteklemek» çäre
si Täze ýyl baýramçylygynyň iň gyzykly dabara
larynyň biri hasaplanýar.  

London. Syýahat
çylaryň köpüsi Big 
Beniň jaňlarynyň sesi 
bilen Täze ýyly garşy 
alýar. London Täze 
ýyl baýramçylygy
nyň köp tomaşaly 
geçirilýän ýerleriniň 
biri hasaplanýar. Şäherde Temza derýasynda 
gaýykly gezelenç edip, feýerwerk şüweleňlerine 
ýakyndan tomaşa edip bolýar. Londonda bu baý
ramçylyk jadyly gijä öwrülýär.

Rio-de-Žaneýro. 
Braziliýanyň uly şä
herleriniň biri bolan 
Rio-de-Žaneýronyň 
Kopakabana deňiz 
kenarynda geçirilýän 
«Reveillon» dabarasy 
iň gyzykly Täze ýyl 
güýmenjesi hasaplanýar. «Reveillon» dabarasy
nyň däp bolup gelýän düzgünlerine görä, hemme
ler ak eginbaş geýip, deňiz kenaryna Täze ýyly 
garşy almaga gelmeli. Deňiz kenarynda aýdym-
saz dabaralary, tanslar ýerine ýetirilip, Täze ýyl 
baýramçylygy feýerwerk şüweleňi we tolkunlara 
tarap ylgamak däbi bilen jemlenýär. 

Rim. Täze ýyl baýramçylygyny gadymy däp-
dessurlara görä bellemek isleýänler üçin Rim 
ajaýyp şäherleriň biridir. Bu şäheriň taryhy meý
dançalarynda geçirilýän oturylyşyklar we daba

ralar adamlary gady
myýete alyp gidýär. 
Maksimus sirkindäki 
konsertler we Koli
zeý amfiteatryndaky 
feýerwerk şüweleňi 
Täze ýyl baýramçy
lygynyň gyzykly da
baralary hasaplanýar. 

Edinburg. Şotlan
diýanyň paýtagt şä
heri 4 günlük «Hog
manay» festiwaly 
bilen Täze ýyl şat
lygyny dünýä äşgär 
edýär. Janly aýdym-
saz çykyşlary, fakelli 
(ujunda ot ýanýan taýak) ýörişler we feýerwerk 
yşyklary baýramçylygyň iň ajaýyp pursatlary 
hasaplanýar.  

Maui. Gawainiň 
özüne çekiji adalary
nyň biri bolan Maui 
Täze ýyl baýramçy
lygyny romantik ýag
daýda garşy almak 
isleýän jübütler üçin 
täsin ýerleriň biridir. 
Tropik gözelliklere baý adanyň kenarynda çägä 
ýazgy ýazyp, ýarygije ýylpyldaýan deňiz kenar
larynda gezelenç edip bolýar. 

Tokio. Täze ýyl 
baýramçylygy Ýapo
niýanyň paýtagtynda 
hem milli däp-dessur
lar esasynda garşy 
alynýar. Şäheriň ýa
şaýjylary Hatsumode 
ybadathanasyna ba
ryp, jaň sesi bilen baýramçylygy garşy alýarlar. 
Tokioda Täze ýyl baýramçylygy parahatçylygyň 
başlangyjy diýlip atlandyrylýar.

Köpler Täze ýyly öýde geçirýän bolsalar, käbir adam bu baýramçylygy owadan 
şäherlere gidip, Baş arçanyň ýanynda ýa-da owadan kenarda ýyldyzlaryň aşagynda 

garşy alýar. Täze ýyl agşamy diňe bir täze ýylyň başlangyjy bolman, eýsem, täze umyt­
laryň we arzuwlaryň hem başlangyjydyr. Gazetimiziň şu sanynda Täze ýyl baýramçy­

lygyny dabaraly geçirýän şäherler barada maglumat bermegi makul bildik.

Baglaryň goýnundaky agaçlar we 
hoşboý ysly güller bilen owadan 

görnüşi ýaly, adamlar hem sahylygy we 
hoşniýetliligi bilen owadan görünýär. Ýa­
kynlaryňa ýa-da kimdir birine sowgat be­
reniňde hem özüň, hem-de sowgat alan 
adam begenýär. Uly ýa-da kiçidigine ga­
ramazdan, islendik sowgat adamda hoş­
niýetli duýgulary emele getirýär. Köplenç 
doglan günlerde we baýramçylyklarda bi­
rek-birege sowgat berilýär. Eýsem, sow­
gat bermegiň ähmiýeti näme?  

Pikirleri baýlaşdyrýar. Sowgat bermek 
döredijiligi, estetiki manyny baýlaşdyrýar we 
ösdürýär. Ýakynlaryňyza berip biljek sowgat­
laryňyzy kagyza ýazyň. Şonda ýakynlaryňyza 
berip biljek zatlaryňyzyň pikir edişiňizden has 
köpdügini görersiňiz.    

Begendirýär. Köpler sowgat alanlarynda 
begenýärler. Olaryň begenjini görüp, sowgat be­
ren adam hem begenýär we özüni bagtly duýýar. 

Bu edil zynjyr görnüşinde bolup, durmuşa bolan 
kanagatlanma duýgusyny döredýär.

Söýgi döredýär. Sowgat bermek birek-bi­
regiň arasynda özara söýgini we hormaty dö­
redýär. Esasan hem, sussupes adamlara sow­
gat berlende, olar özleriniň söýülýändigine we 
eý görülýändigine düşünýärler.  

Maddy däl. Sowgat bermek bir zat satyn 
almak diýmek däl. Köpler satyn alynýan taýýar 
sowgady ýakynlaryna bermegi halamaýarlar. 
Şeýle ýagdaýda öýde elde bir zatlar ýasap, süý­
jülikler bişirip bilersiňiz.

Döredijiligi ösdürýär. Sowgat bermek, 
esasan hem, el zähmeti bilen ýasan zadyňy 
sowgat bermek döredijilige bolan ukybyňy ös­
dürýär. Mysal üçin, çagajyga hozuň gabygyna 
kiçijik kagyz ýelken ýelmenip ýasalan gämini, 
kagyzdan ýasalan arçany sowgat bermek. 

Paýlaşmagy öwredýär. Sowgat bermek 
ýakynlaryň ýa-da kimdir biri bilen begenjiňi we 
şatlygyňy paýlaşmagy öwredýär. 

Duýgulary beýan edýär. Sowgat bermek 
adamyň duýgularyny beýan etmäge ýardam 
edýär. Sowgat bermek arkaly ýakynlaryň we 
kimdir biriniň aladasynyň edilýändigini, ýadyň­
dan çykarmaýandygyňy we hormat-sylagy aň­
ladyp bolýar. 

Estetik duýgyny ösdürýär. Sowgadyň 
daşyny owadan örtmek, bezegleri ýelmemek, 
umuman, sowgat taýýarlaýan wagtyňyz ondan 
gözellik gözleýärsiňiz. Bu bolsa adamyň este­
tik duýgusyny ösdürip, gözellikleri saýlap we 
görüp bilmegi öwredýär.

Sowgat bermegiň ähmiýeti

Köp ýurtda dekabr aýynyň gelmegi bilen 
seýilgählerde, dynç alyş merkezlerin­

de we köçeleriň ugrunda Täze ýyl arçalary 
peýda bolýar. Ilkibaşda alma bilen bezelen 
arçalar soňlugy bilen oýnawaç dükan­
larynyň hödürlemesi esasynda ýalpyl­
dawuk şarjagazlar, oýnawaçlar hem-de 
ýanyp-öçýän çyrajyklar bilen bezelip 
başlanýar. Eýsem, arça bezemek dä­
bi nireden gözbaş alýar?

Gadymy döwürlerde adamlar te­
bigy durmuşda ýaşap, agaçlaryň 
miwesini iýipdirler, çybyklaryndan 
çatma, bukalgalar gurupdyrlar, 
ýyrtyjy jandarlardan goranmak 
üçin uly agaçlaryň köweginde 
gizlenipdirler. Umuman, te­
bigatda adama iň ýakyn zat 
agaç bolupdyr. Ilkidurmuş 
adamlary agaçlarda bir güýjüň, gudratyň bardygyna 
ynanypdyrlar. Ylmyň we medeniýetiň ornaşmagy bi­
len adamlar tebigy hadysalara has aýdyň göz ýetirip 
başlapdyrlar. Ýylyň iň uzyn gijesinde gündiziň gijeden 
üstün çykyp, ýene-de ýaşaýşyň dowam etmegi üçin 
dileg edipdirler. Bu hadysa 21-nji dekabrda bolup ge­
çip, erteden günler uzalyp başlanypdyr. Olar muňa Gün 
ýeňiş gazandy diýip düşünipdirler hem-de muny bel­

lemek üçin agaç bezäp, aşagynda her dürli iý­
mitdir azyk önümlerini goýupdyrlar. Taryhçylar 

bu ynanjyň ilkibaşda Mesopotamiýada ýü­
ze çykandygyny belleýärler. Assiriýalylar 

butparazçylyk ynanjyna görä, ýylboýy 
ýapragyny dökmeýän arça we serwi 
agaçlaryny hasyllylygyň we bakylygyň 
nyşany hasaplapdyrlar. Bu agaçlary 

bezemek bilen öndürijiligiň ýokarlan­
jakdygyna ynanypdyrlar. Hytaýdyr 

Müsürde hemişe gök öwüsýän 
agaçlar diriligiň nyşany hasapla­

nypdyr. Skandinaw ýurtlary arça 
bezemek däbini gyş paslynyň 
gelmeginiň alamaty hem-de 

guşlar üçin öýjagaz ýasamak di­
ýip düşünýärler. Bezelen agajy to­

kaýda däl-de, öýüň içinde ýa-da gi­
relgesinde goýmagyň, has köp şowlulyk 

we bereket getirýändigine ynanypdyrlar. 
Taryhdaky iň gadymy Täze ýyl baýramçylygy Wawi­

londa geçirilipdir. Täze ýyl mart aýynyň ahyryna gabat 
gelip, öňki ýyllardan galan ösümlikler ýygnalyp, ýere tä­
zeden tohum sepilipdir. Baýramçylyk 11 günläp aýdym-
saz we tans dabaralary bilen dowam edipdir. Umuman, 
Täze ýylda arça bezemek däbi adamlaryň tebigata bolan 
söýgüsi we baglanyşygy esasynda ýüze çykypdyr.

Näme üçin Täze ýylda
arça bezelýär?!

damzat ýaşaýşynda irki döwürlerden bä­
ri itleriň hyzmatyndan peýdalanylyp ge­

linýär. Itiň käbir görnüşi ýiten zady tapmakda, 
gorag maksadynda saklanýan bolsa, käbiri ýük 
daşamakda, halas ediş işlerinde adamlara ýa­
kyndan kömek edýär. Aşa sowuk howaly se­
bitlerde sanki (sani) çekip barýan itler baradaky 
multfilmleri ýa-da filmleri gören bolsaňyz gerek. 
Itli sanki buzuň ýa-da garyň üstünde dolandyry­
jynyň buýrugy esasynda itleriň tirkegi çekmegi 
arkaly amala aşyrylýar. Dünýäniň demirgazyk se­
bitiniň ýaşaýjylary güýz we gyş aýlarynda tirkeg­
li itleri ulanýarlar. Eýsem, itleriň islendik görnüşi 
sanki çekip bilýärmi, olar sowukda üşemeýär­
mi?! Geliň, tirkeg çekýän itler baradaky gyzykly 
maglumatlary öwreneliň!

Sagatda 32-40 kilometr tizlik bilen sanki çekip bilýän 
bu itleriň dykyz we galyň sütügi olary sowukdan gora­
ýar. Itiň ähli görnüşi sowuga çydamly däl. Tirkeg çekýän 
itler ýörite saýlanyp alynýar we demirgazykda idedilýär. 

Haski, malamut, grenland iti we inuit ýaly tohum itler 
sowuk howada ýaşaýarlar. Maglumatlara görä, tirkeg 
çekýän tohum itler müňlerçe ýyl ozal demirgazykly ýerli 
ýaşaýjylar tarapyndan seçilip alnypdyr.

Sowuga çydamly
sanki çekýän itiň görnüşleri
Demirgazyk sebitlerde iň köp idedilýän it Alýaska has­

kisidir. Itiň bu tohumyny Alýaskanyň ýerli ýaşaýjylary 
bolan inuitler öwrenişdiripdirler. Agramy 18-34 kilograma 
ýetýän itiň bu görnüşi dykyz hem-de ýumşak sütügi bilen 
tapawutlanýar. Alýaskanyň ýaşaýjylary tarapyndan seçilip 
alnan itiň ýene bir tohumy Alýaska malamuty hasaplanýar. 
Agramy 36-55 kilogram töweregi bolýan malamut ýük çe­
kijiligi bilen tapawutlanýar. Galyň sütükli, berdaşly aýaklary 
bolan bu it gözleg-barlag işlerinde peýdalanylýar.   

Sowuk ýurtlaryň biri bolan Kanadada hem itiň inuit (eskimo) 
tohumy ösdürilip ýetişdirilýär. Göwresi kiçiräk, ýük çekmäge çy­
damly bu it hojalyk hyzmatlarynda peýdalanylýar. Agramy 30-
40 kilograma ýetýän inuit iti awçylykda hem ulanylýar.  

Sowuk howa çydamly itiň ýene bir görnüşi Nýu-Hempşirde 
(ABŞ) ösdürilip ýetişdirilen, seýrek duş gelýän çinuk itidir. Altyn­
sow sütükli, çeýe hem ýadawsyz hereketli bu it tirkeg çekmek­
de, ýük daşamakda we gorag hyzmatlarynda peýdalanylýar.

Sowuga çydamly tirkege goşulýan itiň ýene bir gör­
nüşi grenland itidir. Bu itler Grenlandiýada ulag serişde­
siniň hyzmatyny ýerine ýetirýärler. Şeýle hem awçylyk­
da giňden peýdalanylýar.  

Dünýäniň iň sowuk künjekleriniň biri bolan Sibiriň ýa­
şaýjylary hem malamuta meňzeş Sibir haskisini seçip 
alypdyrlar. Agramy 18-27 kilogram töweregi bolan Sibir 
haskisi daşyndan göräýmäge möjege çalym edýär. Si­
birliler tarapyndan ösdürilip ýetişdirilen demirgazyk itiniň 
ýene bir görnüşi akja sütükli samoýed itidir. Ýük çekmä­
ge ukyply bu itler hojalyk hyzmatlary bilen bir hatarda 
awçylykda hem peýdalanylýar.

Sanki çekýän itler sowukda üşemeýärmi?

ünýäde her ýyl 80 million tonna tö­
weregi konditer önümleri öndürilýär. 

Megerem, kemputdyr kökäni halamaýany­
ňyz ýok bolsa gerek. Süýji önümler, esa­
san, şekerçiňrikdir kakao agajynyň miwe­
sinden öndürilýär. Süýji iýmitiň ösümlikden 
alynýandygyna ynanmak kyn. Şeýle-de 
bolsa, marşmellow hem batgalykda ös­
ýän «althaea officinalis» gülüniň şiresinden 
alynýar. Multfilmlerde we kinofilmlerde uzyn 
çöpüň ujuna marmelada meňzeş süýjini ildi­
rip, oda tutup oturan çagalary gören bolsa­
ňyz gerek. Dünýäniň köp ýurdunda çagalyk 

ýyllarynyň iň gowy süýjüsi hökmünde su­
ratlandyrylýan marşmellow biziň «horaz 
süýjimiz» ýaly meşhurdyr. Eýsem, çybyga 
ildirilip iýilýän bu süýji nähili taýýarlanýar?

«Althaea officinalis» Ýewropanyň we Afrika­
nyň batgalyklarynda ösýän köpýyllyk ösümlikdir. 
Bu ösümligiň köki we baldagyndaky şiresi aşpezçilik 
sungatynda hem-de melhem taýýarlamakda peýda­
lanylypdyr. Gadymy ýazgylarda bu ösümligiň saglyk 
üçin peýdalydygy bellenilýär. Taryhyň belli bir döw­
ründe «althaea officinalis» ösümligi iýmit çeşme­
si hökmünde hem peýdalanylypdyr. Bu ösümligiň 
gülünden alnan şire şeker bilen garylanda ýakymly 
süýjülik – marşmellow emele gelýär. Aşa süýji bol­
madyk marşmellow köp ýurtda bal we hoz garylyp 
taýýarlanylýar. Aziýa we Ýewropa sebitleri marş­

mellowyň ata Watany hasaplanýar. Bu süýjülik Demir­
gazyk Amerika Gadymy Müsürden äkidilipdir.

Häzirki wagtka meňzeş marşmellow süýjüli­
gi 1800-nji ýyllaryň ortalarynda Fransiýada oýla­
nyp tapylýar. Ilkibaşda bu iýmit «althaea officinalis» 

ösümliginiň kökünden ýenjilip alnan suwa şeker we 
ýumurtganyň agyny goşup, köpürjikländen soň, ga­
lyplara guýmak arkaly taýýarlanypdyr. Bu görnüşde 
taýýarlamasy kyn bolandygy sebäpli marşmellowyň 
täze görnüşi peýda bolýar. Indi bu süýjülige mekge­
jöwen krahmaly bilen kök şiresinden alnan želatin 
goşulyp başlanýar. Häzirki wagtda hem marşmellow 
mekgejöwen krahmaly, şeker we želatin garyndy­
syndan taýýarlanýar. Bütin dünýäde meşhurlyk ga­
zanan marşmellow önümçiliginde Fransiýa, Angliýa, 
Demirgazyk Amerika, Täze Zelandiýa we Awstraliýa 
öňdeligi eýeleýär. Marşmellowy iň köp import edýän 
ýurt ABŞ hasaplanýar.

Marşmellow –
çybyga ildirilen süýjüjik

Saglyk üçin peýdaly çorbalar

y z y n a s t i l k r a n

a a l o e z y n j y r a

Merkezi 
Aziýada 

 dag ulgamy

Ýeliň ugry

Şypa

...-pikir

Los-Anjeles 
şäheriniň 

gysga 
aňladylyşy

Bir zadyň 
eýesi 

bolmadyk

Gurluşyk 
ulagy

Edeplilik, 
sypaýylyk

Fotosinteziň 
bir görnüşi

Kiçi erkek 
dogan

Birine 
bakyş, 

garaýyş

Töweregi 
suw bilen 
gurşalan 

ýer bölegi

Çaý demlemek üçin 
gulply we jüründikli 

farfor gap
Gyş aýakgaby

Howa 
sözüniň 
iňlisçesi

Alýumin 
we azotyň 

himiki 
birleşmesi

«Çörek» 
sözüniň 
iňlisçesi

Gadymy 
ulag

«Gury 
çörekden 

... 
agyrmaz» 

(nakyl)

Suw 
(köne söz)

«Maugli» 
multfilmi

niň  bir gah
rymany

Ýöňkeme 
birligi

Meşhur 
rus şahyry 
Aleksandr 

...
Ýaz pasly

On iki 
aýdan yba

rat wagt 
birligi

Hat, ýazgy

Arynyň 
öndürýän 

önümi Oglan ady
Niderlandly 

futbolçy 
Natan ...

Hatara 
düzülmek

NotaGuradylan 
ot, ýorunja

Ynjalyk, 
rahatlyk 

Göwün, 
isleg

Bedew

...-namys

Akyldar

Ata 
Watan, 
dogduk 
mekan

Kiçijik 
monjuk

Wagt, 
döwür

Gan sorujy 
çalasyn
uçýan 

möjejik

Dagyň 
gerşi

Toý, 
şagalaň

Afrikada 
ösýän 
«çişik» 

agaç

Beden 
synasy

«... zat 
alnyňa 
ýagşy» 
(nakyl)

Mebel
öndürýän 

meşhur 
kompaniýa

Azyk 
iýmiti

Öý jandary

Dogry, 
dürs

Jandarlaryň 
tüý örtügi Ilatly ýer

Okara

«Baş ulusy-
döwlet, ... 

ulusy-
mähnet» 
(nakyl)

Daşary 
ýurt oglan 

ady

Karib 
deňziniň 

ada döwleti

«Aýgytly 
ädim» 

filminiň bir 
gahrymany

Akyl, 
huş

Sözlemiň 
baş agzasy

Mähriban 
ynsan

Suw 
degirmenini 

herekete 
getirýän 

gural

Bürünç
 Çäge 

gatyşykly 
ownuk 
çagyl

Arpa 
dänesiniň 
agramyna 

deň köneli-
şen birlik

Sypat 
goşulmasy

«Gram» 
ölçeg 

birliginiň 
gysga 

belgilenişi

Beton 
döwmek 

üçin gural
Läle Geldiýewa,

Ahal welaýatynyň Sarahs 
etrabyndaky 9-njy çagalar bagynyň 

usulyýetçisi.

52-nji
SKANword

Dikligine: 1. Oý, pikir. 2. Himiki element. 3. Inkär etmek. 4. Düwme, sadap. 5. Zehin, aň. 6. Gyz 
ady. 7. ...-tupan. 9. Mineral daş. 10. Mähriban, mähirli. 12. Çäre, alaç. 13. Çyn däl, galp. 14. Ýolagçy gat
nadýan köp orunly ulag. 16. Daşy syrçaly ýa-da syrçasyz ullakan küýze. 17. Ýagty, şöhle. 20. Saz çalmak sungaty bilen meşgul bolýan adam. 
22. Ýurdumyzda konditer önümlerini öndürýän kompaniýa. 23. Orta Aziýada bir döwlet. 26. Himiki birleşme. 27. Deňiz jandary. 28. Okara. 
30.Basylmak, ýeňilmek. 32. Ýylanyň bir görnüşi. 33. Zaýa, isrip. 38. Organizmleriň gurluşyny öwrenýän ylym. 39. Içi ýüplük pelteli yşyk 
beriji enjam. 41. ...-hesip, hasaplaşyk. 42. Urp-... 43. Bada-... 44. «Arkalaşan ... gaýtar» (nakyl). 46. Ýurdumyzda gadymy şäher. 48. Saçy bol
madyk. 49. Geýim-gejim salynýan agzy gapakly dörtburç gap. 51. Eýranda gadymy şäher. 52. Keýpi kök, şadyýan. 55. Hakykat, anyk. 
56.Dyngy belgi. 58. Marokkonyň paýtagty. 59. Mal bakýan adam. 61. Örän, juda, aýratyn ýaly many aňladýan söz. 63. Irland milli tansy. 
64.Käbir jandarlaryň kelle süňki bilen utgaşyp çykýan uzyn, ujy ýiti süňk. 66. Iň uzyn derýa. 72. Pagtadan egrilen, ýüplükden dokalan mata. 
74. Naryň bir görnüşi. 76. Atmosfera basyşynyň birligi. 78. Türkmen sährasy. 80. Aýlaryň biri. 81. «Ýoda yzlasaň, ýola barar, ýoly yzlasaň – 
...» (nakyl). 82. Ownuk bolmadyk. 84. Suw guşy. 85. Kepderiden tokgarak, çalymtykdan owadan reňkli guş. 87. Kenar, gyra. 89. But ýa-da 
gol süňküniň bir bölegi. 90. Gawaidäki iň beýik şarlawuk. 92. Italiýanyň lukmançylyk we kosmetologiýa lazerlerini öndürýän kompaniýa. 
94. Aý (köne söz). 95. Tropik miwe. 96. Jaňlaşylanda birinji diýilýän söz. 97. Jübüt bolmadyk. 99. Oglan ady. 102. Pul birligi. 104. Italiýanyň 
futbol topary. 106. Oglan ady. 107. Edep-ekram. 108. Ýalňyz. 110. Isrip bolan, yrýa. 112. Gün ulgamynda ýedinji planeta. 113. Pygamberleriň 
biri. 115. Gawun önümi. 117. Ýylan (köne söz). 119. Bir zadyň gapdal tarapy. 120. Mähriban ynsan.

Keseligine: 2. Günorta Amerikada bir döwlet. 8. Kowum-garyndaş. 11. Owadan, gelşikli. 14. Amerikan Samoanyň domen birligi. 
15. Himiki element. 16. Mör-möjekleriň, süýrenijileriň ýatýan, ýaşaýan deşigi, öýi. 18. Bir zadyň amala aşmagyna bolan umyt. 19. ...-kok. 
21. Ýewropanyň gadymy şäherleriniň biri. 22. Bir zada bolan hak, ygtyýar. 24. «Gurrandazlar gurra saldy, müneçjimler kitap açdy, palmanlar 
... garady» («Görogly» eposyndan). 25. Endigan, ýylmanak. 28. «Mürepbe» sözüniň iňlisçesi. 29. Operatiw ýat. 31. Ýakymly äheň bilen çykýan 
ses ýa-da owaz. 34. Gulak keseli. 35. Basyk ýogyn sesli saz guraly. 36. Baýtalyň ýaşajyk gunany. 37. Fransuz taryhçysy Pier ... 38. «Ilim abat 

– özüm ...» (nakyl). 40. Reklama. 45. Ak, ýalpyldawuk çägäni eretmek we himiki taýdan işlemek 
ýoly bilen alynýan dury jisim. 47. Arap elipbiýinde bir harp. 48. Öz diýenini edýän, kesir keçjal. 
50. Tizlik ölçeýji enjam. 51. «Bolýar, ýagşy» diýen many aňladýan jogap sözi. 53. Tehniki görke
ziji. 54. Hažžyga meňzeş kiçijik alaja süýreniji. 55. Uly gözli ýogyn iňňe. 57. Boý, syrat, kamat. 
58. Şowly, oňuna. 60. «Kim? näme? nire?» diýen soraglara jogap bolýan söz topary. 61. ...-ah
wal. 62. Gyzgylt-goňur reňk. 64. Geometrik şekil. 65. Gepleşik aýratynlygy, äheň. 67. Oba ho
jalyk guraly. 68. «... ekseň bugdaý ek, mal baksaň goýun bak» (nakyl). 69. Garyndaşlygy aňlad
ýan söz. 70. Bägüle meňzeş gül. 71. «Adamzady tanap bolmaz ... bilen» (Magtymguly Pyragy). 
73. Gerden, egin. 75. Sözlemde atlaryň biri. 76. «... tutan barmagyny ýalar» (nakyl). 77. Tireleriň 
biri. 79. Boý, syrat. 81. Özüňden kiçi erkek dogan. 83. «... aýagy üç bolar, biri-birine güýç bolar» 
(nakyl). 85. Keniýanyň domen belgisi. 86. Ok-... 88. Soltan, şa. 89. «Şagallaryň gykuwlary, ... 
bakan uzyn-uzyn üýrýän itleriň sesleri eşidildi» (B. Kerbabaýew). 91. Miwe. 92. ...-dessur. 
93. Aralyk, ne güýçli, ne pes. 95. Materik. 97. Geçiniň, keýigiň erkegi. 98. Ýap, akaba. 100. «Ço
pan adam çoka bolmaz, ala garga ... gelmez» (nakyl). 101. Oglan ady. 102. Tikin maşynlarynda 
aşaky sapagyň ýerleşýän ýeri. 103. ...-gazap. 105. Bir zadyň arasy, ortasy. 107. Awstraliýada bir 
köl. 108. Menek, tegmil. 109. Gury iýmiş. 111. Parahat, rahat. 113. Ýöňkemäniň birlik sanyndaky 
at çalyşma. 114. «Michael Kors» amerikan eşik brendiniň gysga aňlatmasy. 116. Oglan ady.  
118. Ortalyk. 119. Galyň bolmadyk. 120. «Spotify» ses akym hyzmatyny esaslandyryjy ... Dani
el. 121. «... aldyrsa elden köşegin,/ Bagryn bozup bozlamaýyn bolarmy?» (Magtymguly Pyra
gy). 122. Organik birleşme. 123. Günorta Amerikada bir döwlet.

Ogulnyýaz Gulowa,
Türkmenistanyň Telekommunikasiýalar we informatika institutynyň talyby.

64-nji KROSSWORD

Kino sungatynyň abraýly sylaglaryndan hasaplanýan 
«Altyn globus» baýraklarynyň dalaşgärleri mälim edil­
di. Oskaryň buşlukçysy hasaplanýan «Altyn globus» 

baýraklary «Hollywood»-daky daşary ýurtly žurnalistler bi­
leleşiginiň guramaçylygynda gowşurylýar. 82-nji «Altyn 
globus» baýraklarynda «Emiliýa Peres» filmi 10 ugurdan da­
laşgär görkezildi. «Netflix»-iň önümi bolan bu filmden soň 
«A24» studiýasynyň «Brutalist» filmi 7, şeýle-de «Konklaw» 
kinosy-da 6 ugurdan dalaşgärlige hödürlendi.

Iň gowy drama filmi baýragyna «Brutalist», «Bütinleý nä­
belli», «Konklaw», «Dýuna: ikinji bölüm», «Nikelli oglanlar», 
«5-nji sentýabr», iň gowy komediýa ýa-da mýuzikal filmi 
baýragyna-da «Anora», «Bäsdeşler», «Emiliýa Peres», «Ha­
kyky jepa», «Substansiýa», «Hyrsyz: Günbataryň jadygöýi 
hakynda erteki» filmleri dalaşgär görkezildi. 

Seriallaryň arasynda-da «Aýy» atly ekran eseri 5 dalaş­
gärlik gazandy. «Ganhorlar bir binada» atly komediýa seria­
ly-da 4 ugurdan dalaşgärlige hödürlendi.

82-nji «Altyn globus» baýraklarynyň ýeňijileri geljek ýy­
lyň 5-nji ýanwarynda geçiriljek dabarada belli bolar.

82-nji «Altyn globus» baýraklarynyň
käbir ugurlary boýunça dalaşgärleri:
Iň gowy drama filmi: «Brutalist» (The Brutalist), «Bütin­

leý näbelli» (A Complete Unknown), «Konklaw» (Conclave), 
«Dýuna: ikinji bölüm» (Dune: Part Two), «Nikelli oglanlar» 
(Nickel Boys), «5-nji sentýabr» (September 5)

Iň gowy komediýa ýa-da mýuzikal film: «Anora» (Ano­
ra), «Bäsdeşler» (Challengers), «Emiliýa Peres» (Emilia Perez), 
«Hakyky jepa» (A Real Pain), «Substansiýa» (The Substance), 
«Hyrsyz: Günbataryň jadygöýi hakynda erteki» (Wicked)

Iň gowy aktýor (drama): Adrian Broudi – «Brutalist», 
Timoti Şalame – «Bütinleý näbelli», Daniel Kreýg – «Kuir» 
(Queer), Kolman Domingo – «Sing-Sing» (Sing Sing), Raýf 
Faýns – «Konklaw», Sebastian Stan – «Şägirt» (The Apprentice)

Iň gowy aktrisa (drama): Pamela Anderson – «Soňky 
Şougöl» (The Last Showgirl), Anjelina Joli – «Mariýa» (Maria), 
Nikol Kidman – «Gögele» (Babygirl), Tilda Swinton – «Goňşy 

otag» (La habitacion de al lado), Fernanda Torres – «Men he­
nizem bu ýerde» (Ainda Estou Aqui), Keýt Winslet – «Li» (Lee)

Iň gowy aktýor (komediýa ýa-da mýuzikal): Jessi 
Aýzenberg – «Hakyky jepa», Hýu Grant – «Ýeretik» (Heretic), 
Gabriel LaBelle – «Şenbe günündäki şou» (Saturday Night), 
Sebastian Stan – «Üýtgeşik adam» (A Different Man), Jes­
si Plemons – «Ýagşylygyň görnüşleri» (Kind of Kindness), 
Glenn Powell – «Hitmen» (Hit Man)

Iň gowy aktrisa (komediýa ýa-da mýuzikal): Emi 
Adams – «Gijeki it» (Nightbitch), Sintia Eriwo – «Hyrsyz: 
Günbataryň jadygöýi hakynda erteki», Karla Sofiýa Gaskon 
– «Emiliýa Peres», Maýki Medison – «Anora», Demi Mur – 
«Substansiýa», Zendeýa – «Bäsdeşler»

Iň gowy režissýor: Žak Odiar – «Emiliýa Peres», Şon 
Beýker – «Anora», Edward Berger – «Konklaw», Breýdi Kor­
bet – «Brutalist», Korali Farža – «Substansiýa», Paýal Kapa­
dia – «Biz ähli zady ýagtylyk hökmünde göz öňüne getirýä­
ris» (All We Imagine as Light)

Ikinji plandaky iň gowy aktýor: Ýura Borisow – «Ano­
ra», Kiran Kalkin – «Hakyky jepa», Edward Norton –  «Bütin­
leý näbelli», Gaý Pirs – «Brutalist», Jeremi Strong – «Şägirt», 
Denzel Waşington – «Gladiator 2» (Gladiator II)

Ikinji plandaky iň gowy aktrisa: Selena Gomes – 
«Emiliýa Peres», Ariana Grande –«Hyrsyz: Günbataryň ja­
dygöýi hakynda erteki», Felisiti Jons – «Brutalist», Margaret 
Kualli – «Substansiýa», Izabella Rossellini – «Konklaw», Zou 
Saldanýa – «Emiliýa Peres»

Iňlis dilinde bolmadyk iň gowy film: «Biz ähli za­
dy ýagtylyk hökmünde göz öňüne getirýäris» – Hindistan, 
«Emiliýa Peres» – Fransiýa, «Iňňeli gyz» (Pigen med nalen) 
– Daniýa, «Men henizem bu ýerde» – Braziliýa, «Mukaddes 
injir agajynyň tohumy» (Dane-ye anjir-e ma’abed) – Germa­
niýa, «Wermilio» (Vermiglio) – Italiýa 

Iň gowy animasiýa: «Akym» (Straume), «Garjaşyk 
2»(Inside Out 2), «Ulitkanyň ýatlamalary» (Memoir of a 
Snail), «Moana 2» (Moana 2), «Wollas we Gromit: iň ýabany 
ketek» (Wallace & Gromit: Vengeance Most Fowl), «Ýabany 
robot» (The Wild Robot)

Iň gowy drama serialy: «Şagalyň güni» (The Day of 
the Jackal), «Diplomat zenan» (The Diplomat), «Jenap we 
Hanym Smit» (Mr. & Mrs. Smith), «Sýogun» (Shogun), «Ýu­
waş atlar» (Slow Horses), «Kalmar oýny» (Squid Game)

Iň gowy komediýa ýa-da mýuzikal serialy: «Abbot 
başlangyç mekdebi» (Abbot Elementary), «Aýy» (The Bear), 
«Jentlmenler» (The Gentlemen), «Hilegärler» (Hacks), «Hiç 
kim muny islänok» (Nobody Wants This), «Ganhorlar bir bi­
nada» (Only Murders in the Building)

Iň gowy çäkli serial ýa-da telefilm: «Sugun çagasy» 
(Baby Reindeer), «Ähli gabat gelmeler tötänlik däl» (Disclai­
mer), «Monstr» (Monster), «Pingwin» (The Penguin), «Rip­
li» (Ripley), «Hakyky detektiw» (True Detective)

82-nji «Altyn globus» baýraklarynyň 
dalaşgärleri mälim edildi Ady: «Mufasa: Şa ýolbars» (Mufasa: The 

Lion King); Režissýory: Berri Jenkins; 
Keşplerde (ses berenler): Aaron Pier, Kel

win Harrison Junior, Set Rojen, Billi Aýhner, 
Tiffani Bun, Donald Glower, Mads Mikkelsen, 
Tandiw Nýuton, Lenni Jeýms, Anika Noni 
Rouz, Blu Aýwi Karter, Beýons Nowles-Kar
ter; Ssenariçi: Jeff Netenson; Prodýuseri: 
Adel Romanski, Mark Çerýak; Kompozito­
ry: Deýw Metsjer; Öndüriji: «Walt Disney 
Pictures»; Paýlaýjy: «Walt Disney Studios Motion Pictures»; 
Dowamlylygy: 118 minut; Görnüşi: epiki başdan geçirme, mýu
zikal, uruşly; Ýurdy: ABŞ; Dili: iňlisçe; Býujeti: 200 million $

«Disney» studiýasynyň önümi bolan bu animasiýa gaty
şykly film «Mufasa: Şa ýolbars» (Mufasa: The Lion King) diýlip 
atlandyrylýar. Studiýanyň ozalky animasiýalaryny janly filme 
öwürýän taslamalarynyň çäginde ekranlaşdyrylan bu filme 
«Aýyň ýagtysy» (Moonlight) kinosy bilen adygan Berri Jen
kins režissýorlyk etdi. Ssenarisi Jeff Netenson tarapyndan ýa
zylan ekran eserindäki gahrymanlara Aaron Pier, Kelwin Har
rison Junior, Set Rojen, Billi Aýhner, Tiffani Bun, Donald 
Glower, Mads Mikkelsen, meşhur aýdymçy Beýons Now
les we gyzy Blu Aýwi dagy ses bermäge gat
naşdylar. 200 million dollar çykdajy edi
len filmde Mufasanyň  şa bolmagy we 
bu ugurda geljekki Skar, ýagny Taka bi
len aldym-berdimli göreşmegi barada 
söhbet açylýar. Filmiň prokatlardan  
1 milliard dollar töweregi kassa ýygy
myny toplamagyna garaşylýar.

Ýewropa kino akademiýasynyň baýraklary bolan 
Ýewropa film baýraklarynyň bu ýylky ýeňijileri mälim edildi. 
37-nji Ýewropa film baýraklarynda iň gowy film diýlip, 

fransiýaly režissýor Žak Odiaryň «Emiliýa Peres» atly kinosy 
saýlandy. Bu ekran eseri Pedro Almodowaryň, Mohammad 
Rasulofyň, Korali Faržanyň hem-de Maura Delperonyň soňky 
surata düşüren kinolaryny yzda galdyrdy. Filmi surata düşüren 
Žak Odiar iň gowy režissýor, iň gowy ssenariçi baýraklaryna-
da laýyk görüldi. Filmde surata düşen artistlerden Karla Sofiýa 
Gaskon iň gowy aktrisa diýlip saýlandy. Şweýsariýanyň 
Lýusern şäherinde geçirilen dabarada filmi kebşirlän Žuliett 
Welfling iň gowy montaž baýragy bilen sylaglandy.

Iň gowy aktýor baýragyna-da «Süleýmanyň hekaýasy» 
(L’Histoire de Souleymane) filminde baş keşbi janlandyran 
Abu Sangar mynasyp boldy. «Başga ýer ýok» atly (No Other 
Land) ekran eseri iň gowy dokumental film diýlip saýlandy. 
Latwiýaly Gints Zilbalodisiň surata düşüren «Akym» 
(Straume) atly multfilmi iň gowy animasiýa diýlip ykrar edildi.

Dabaranyň dowamynda germaniýaly meşhur režissýor 
Wim Wenders, italiýaly aktrisa Izabella Rossellini hem-de 
makedoniýaly aktrisa Labina Mitewska hormat nyşanlary 
bilen sylaglandy.

Ýewropada ýylyň filmi saýlandy

ZAMAN-TÜRKMENISTAN 720.12.2024.Sport

LA LIGA (17) — 18 gol
Walýadolid—Walensiýa: 1–0 (Anuar 
20), Espanýol—Osasuna: 0–0, Malýor­
ka—Ži­ro­na: 2–1 (Larin 20, 51 — Wan 
de Beek 7), Sewilýa—Selta: 1–0 (Bue­
no 65), R. Wallekano—Real Madrid: 
3–3 (Unaý Lopes 4, Mumin 36, Palason 
64 — Walwerde 39, Bellingam 45, Rod­
rigo 56), Atletiko—Hetafe: 1–0 (Sörlot 
69), Alawes—Atletik: 1–1 (Hordan 67 — 
Unaý Gomes 10), Wil­ýar­re­al—Be­tis: 1–2 
(Baena 55 — Roke 32, Lo Çelso 47), R. 
Sosiedad—Las-Palmas: 0–0, Barselo­
na—Leganes: 0–1 (Gonsales 4)

Iň köp pökgi geçirenler:
1 Robert LEWANDOWSKI (Barselona) 16
2 RAFINÝA (Barselona) 11
3 Ante BUDIMIR (Osasuna) 10
4 Kilian MBAPPE (Real Madrid) 9
5 Winisius JUNIOR (Real Madrid) 8

ISPANIÝANYŇ ÇEMPIONATY /LA LIGA/

Or. TOPARLAR O Ý D U P U
1 BARSELONA 18 12 2 4 50-20 38
2 ATLETIKO M 17 11 5 1 31-11 38
3 REAL MADRID 17 11 4 2 37-16 37
4 ATLETIK B 18 9 6 3 27-16 33
5 WILÝARREAL 17 7 6 4 29-28 27
6 MALÝORKA 18 8 3 7 18-21 27
7 OSASUNA 17 6 7 4 22-25 25
8 R. SOSIEDAD 17 7 4 6 16-11 25
9 BETIS 17 6 6 5 20-21 24
10 ŽIRONA 17 6 4 7 23-25 22
11 SEWILÝA 17 6 4 7 18-23 22
12 R. WALLEKANO 17 5 6 6 19-20 21
13 SELTA 17 6 3 8 25-28 21
14 LAS PALMAS 17 5 4 8 22-27 19
15 LEGANES 17 4 6 7 15-23 18
16 HETAFE 17 3 7 7 11--14 16
17 ALAWES 17 4 4 9 19-28 16
18 ESPANÝOL 17 4 3 10 16-29 15
19 WALÝADOLID 17 3 3 11 12--34 12
20 WALENSIÝA 16 2 5 9 14-24 11

SERIE A (16) — 27 gol
Empoli—Torino: 0–1 (Adams 70), Kaliari— 
Atalanta: 0–1 (Zaniolo 66), Udineze—Napoli: 
1–3 (Towen 22 — Lukaku 50, Janetti 76 ö.d., 
Zambo-Angissa 81), Ýuwentus—Wenesiýa: 
2–2 (Gatti 19, Wlahowiç 90+5 p — Ellertsson 
61, Idzes 83), Leç­çe—Mon­za: 2–1 (Morente 3, 
Krstowiç 44 — Dorgu 37 ö.d.), Bolonýa—Fio­
rentina: 1–0 (Odgor 59), Par­ma—We­ro­na: 2–3 
(Zom 19, 90 — Koppola 5, Sarr 57, Moskera 
75), Ko­mo—Ro­ma: 2–0 (Gabrielloni 90+3, Pas 
90+7), Milan—Jenoa: 0–0, Lasio—Inter: 0–6 
(Çalhanoglu 41 p, Dimarko 45, Barella 51, Dumf­
ris 53, Augusto 77, Turam 90)

Iň köp pökgi geçirenler:
1 Mateo RETEGI (Atalanta) 12
2 Markus TURAM (Inter) 11
3 Moýze KEN (Fiorentina) 9
4 Ademola LUKMAN (Atalanta) 8
5 Duşan WLAHOWIÇ (Ýuwentus) 7

ITALIÝANYŇ ÇEMPIONATY /SERIE A/

Or. TOPARLAR O Ý D U P U
1 ATALANTA 16 12 1 3 39-17 37
2 NAPOLI 16 11 2 3 24-11 35
3 INTER 15 10 4 1 40-15 34
4 FIORENTINA 15 9 4 2 28-11 31
5 LASIO 16 10 1 5 30-23 31
6 ÝUWENTUS 16 6 10 0 26-12 28
7 BOLONÝA 15 6 7 2 21-18 25
8 MILAN 15 6 5 4 24-16 23
9 UDINEZE 16 6 2 8 19-25 20
10 TORINO 16 5 4 7 17-20 19
11 EMPOLI 16 4 7 5 14-16 19
12 ROMA 16 4 4 8 18-23 16
13 JENOA 16 3 7 6 13-24 16
14 LEÇÇE 16 4 4 8 10--27 16
15 PARMA 16 3 6 7 23-28 15
16 KOMO 16 3 6 7 18-28 15
17 WERONA 16 5 0 11 21-39 15
18 KALIARI 16 3 5 8 15-26 14
19 MONZA 16 1 7 8 14-21 10
20 WENESIÝA 16 2 4 10 15-29 10

Iň köp pökgi geçirenler:
1 Mohamed SALAH (Liwerpul) 13
2 Erling HOLANN (Mançester Siti) 13
3 Koul PALMER (Çelsi)  11
4 Kris WUD (Nottingam Forest)  10
5 Brian MBEMO (Brentford) 10

PREMIER LEAGUE (16) — 31 gol
Ar­se­nal—Ewer­ton: 0–0, Li­wer­pul—Ful­ham: 2–2 
(Gak­po 47, Žo­ta 85 — Pe­reý­ra 11, Mu­niz 76), Nýu­
kasl—Lester: 4–0 (Mör­fi 30, 60, Gi­ma­raýns 47, Isak 
50), Wul­wer­hemp­ton—Ips­wiç: 1–2 (Mateus Kunýa 
72 — Dogerti 15 ö.d., Teýlor 90+4), N. Forest—A. 
Wil­la: 2–1 (Milenkowiç 87, Elanga 90+3 — Duran 
63), Braýton—K. Palas: 1–3 (Gehi 87 ö.d. — Ça­
loba 27, Sarr 33, 82), Man. Siti—Man. Ýunaýted: 
1–2 (Gwar­di­ol 36 — Bru­no Fer­nan­deş 88 p, Di­al­lo 
90), Çel­si—Brent­ford: 2–1 (Kukurelýa 43, Jekson 
80 — Mbemo 90), Southempton—Tottenham: 0–5 
(Meddison 1, 45+4, Son 12, Kulusewski 14, Sarr 25), 
Bornmut—West Ham: 1–1 (Ünal 90 — Paketa 87 p)

ANGLIÝANYŇ ÇEMPIONATY /PREMIER LEAGUE/

Or. TOPARLAR O Ý D U P U
1 LIWERPUL 15 11 3 1 31-13 36
2 ÇELSI 16 10 4 2 37-19 34
3 ARSENAL 16 8 6 2 29-15 30
4 N. FOREST 16 8 4 4 21-19 28
5 MAN. SITI 16 8 3 5 28-23 27
6 BORNMUT 16 7 4 5 24-21 25
7 ASTON WILLA 16 7 4 5 24-25 25
8 FULHAM 16 6 6 4 24-22 24
9 BRAÝTON 16 6 6 4 26-25 24
10 TOTTENHAM 16 7 2 7 36-19 23
11 BRENTFORD 16 7 2 7 32-30 23
12 NÝUKASL 16 6 5 5 23-21 23
13 M. ÝUNAÝTED 16 6 4 6 21-19 22
14 WEST HAM 16 5 4 7 21-29 19
15 KRISTAL PALAS 16 3 7 6 17-21 16
16 EWERTON 15 3 6 6 14-21 15
17 LESTER SITI 16 3 5 8 21-34 14
18 IPSWIÇ TAWN 16 2 6 8 16-28 12
19 W. HEMPTON 16 2 3 11 24-40 9
20 SOUTHEMPTON 16 1 2 13 11--36 5

BUNDESLIGA (14) — 28 gol 
Fraý­burg—Wolfs­burg: 3–2 (Kübler 42, 51, Gre­
goriç 61 — Winn 75, Swanberg 83), Augsburg—
Ba­ýer: 0–2 (Terrie 14, Wirts 40), Maýns—Ba­
wa­ri­ýa: 2–1 (Li Je Son 41, 60 — Sane 87), 
Bo­rus­si­ýa M—Holş­taýn: 4–1 (Klýaýndinst 
1, Hak 26, Plea 43, 79 — Gigowiç 30), Union 
Berlin—Bohum: 1–1 (Hollerbah 33 — Sissoko 
23), Sankt-Pau­li—Wer­der: 0–2 (Kön 24, Dukş 
54), Haý­den­haým—Ştut­gart: 1–3 (Wanner 41 
— Mit­telş­tadt 20, Mi­ýo 45+2, Wol­te­ma­de 85 p), 
Borussiýa D—Hoffenhaým: 1–1 (Reýna 46 — 
Brýun-Larsen 90+1), Le­ip­sig—Aýnt­raht: 2–1 
(Şeş­ko 19, Open­da 52 — Brawn 40)

GERMANIÝANYŇ ÇEMPIONATY /BUNDESLIGA/

Or. TOPARLAR O Ý D U P U
1 BAWARIÝA 14 10 3 1 42-12 33
2 BAÝER 14 8 5 1 32-20 29
3 AÝNTRAHT 14 8 3 3 34-20 27
4 LEIPSIG 14 8 3 3 23-15 27
5 FRAÝBURG 14 7 3 4 20-19 24
6 ŞTUTGART 14 6 5 3 29-24 23
7 MAÝNS 14 6 4 4 25-19 22
8 BORUSSIÝA D 14 6 4 4 25-21 22
9 WERDER 14 6 4 4 22-24 22
10 WOLFSBURG 14 6 3 5 31-25 21
11 BORUSSIÝA M 14 6 3 5 23-19 21
12 UNION BERLIN 14 4 5 5 13-15 17
13 AUGSBURG 14 4 4 6 16-27 16
14 HOFFENHAÝM 14 3 5 6 19-26 14
15 SANKT-PAULI 14 3 2 9 11--19 11
16 HAÝDENHAÝM 14 3 1 10 18-31 10
17 HOLŞTAÝN 14 1 2 11 14-37 5
18 BOHUM 14 0 3 11 11--35 3

Iň köp pökgi geçirenler:
1 Harri KEÝN (Bawariýa) 14
2 Omar MARMUŞ (Aýntraht) 13
3 Jonatan BURKARDT (Maýns)  10
4 Tim KLÝAÝNDINST (Borussiýa M) 9
5 Jamal MUSIALA (Bawariýa) 8

LIGUE 1 (15) — 27 gol 
Tu­lu­za—Sent-Etien: 2–1 (Babika 55, 
Abuhlal 86 — Stassen 53), Marsel—Lill: 
1–1 (Merlen 17 — Diakite 87), Oser—Lans: 
2–2 (Per­ren 31, Oşo 73 — El-Aý­naui 22, 
Nzola 45), Reýms—Monako: 0–0, Mon­
pe­lie—Nis­sa: 2–2 (Şo­tar 22, Sen-Lýus 80 
— Lýabord 17, Buanani 28), Brest—Nant: 
4–1 (Dum­bi­ýa 24, Şar­don­ne 27, Si­ma 88, 
90+3 — Augusto 48), Le Hawr—Stras­
bur: 0–3 (Diarra 28, Nanasi 32, Santos 90), 
Renn—An­že: 2–0 (Grýonbek 33, Assinion 
90+2), PSŽ—Li­on: 3–1 (Dembele 8, Witin­
ýa 14, Ra­muş 88 — Mi­kau­tad­ze 40)

Iň köp pökgi geçirenler:
1 Jonatan DEWID (Lill) 11
2 Meýson GRINWUD (Marsel) 10
3 Bredli BARKOLA (PSŽ) 10
4 Usman DEMBELE (PSŽ) 8
5 Keýto NAKAMURA (Reýms) 6

FRANSIÝANYŇ ÇEMPIONATY /LIGUE 1/

Or. TOPARLAR O Ý D U P U
1 PSŽ 16 12 4 0 44-14 40
2 MARSEL 15 9 3 3 32-18 30
3 MONAKO 16 9 3 4 26-16 30
4 LILL 15 7 6 2 25-15 27
5 LION 15 7 4 4 27-20 25
6 NISSA 15 6 6 3 28-19 24
7 LANS 15 6 6 3 19-14 24
8 OSER 15 6 3 6 23-23 21
9 TULUZA 15 6 3 6 17-17 21
10 REÝMS 15 5 5 5 20-18 20
11 BREST 15 6 1 8 24-27 19
12 RENN 15 5 2 8 20-20 17
13 STRASBUR 15 4 5 6 25-27 17
14 NANT 15 3 5 7 17-24 14
15 ANŽE 15 3 4 8 14-26 13
16 SENT-ETIEN 15 4 1 10 12--34 13
17 LE HAWR 15 4 0 11 11--29 12
18 MONPELIE 15 2 3 10 15-38 9

20-nji dekabr (anna)
Bawariýa – Leipsig (00:30)
Werona – Milan (00:45)
Žirona – Walýadolid (01:00)
21-nji dekabr (şenbe)
Aston Willa – Man. Siti (17:30)
Aýntraht – Maýns (19:30)
Brentford – N. Forest (20:00)
Jenoa – Napoli (22:00)
K. Palas – Arsenal (22:30)
Baýer – Fraýburg (22:30)
Leççe – Lasio (00:45)
Barselona – Atletiko (01:00)
22-nji dekabr (ýekşenbe)
Ewerton – Çelsi (19:00)
M. Ýunaýted – Bornmut (19:00)
Real Madrid – Sewilýa (20:15)
Tottenham – Liwerpul (21:30)
Wolfsburg – Borussiýa D (21:30)
Atalanta – Empoli (22:00)
Monza – Ýuwentus (00:45)
23-nji dekabr (duşenbe)
Inter – Komo (00:45)
26-njy dekabr (penşenbe)
Man. Siti – Ewerton (17:30)
Çelsi – Fulham (20:00)
N. Forest – Tottenham (20:00)
W.Hempton – M. Ýunaýted (22:30)
Liwerpul – Lester (01:00)

Hepdäniň esasy 
duşuşyklary

Germaniýanyň çempionatynda «Bawariýanyň» ýeň­
lişsiz ýörişi Maýnsda tamamlandy. Myhmançylykda 
«Maýns» bilen duşuşan münhenliler 2-1 hasabynda 

asgyn geldi. Ýer eýeleriniň 2 goluny-da 41-nji we 60-njy mi­
nutlarda koreýaly Li Že Son derwezä girizdi. «Bawariýa­
nyň» ýeke-täk goluny bolsa 87-nji minutda Leroý Sa­
ne geçirdi. Soňky çempion «Baýer» myhmançylykda 
«Augsburgy» Terrie hem-de Wirtsiň gollary bilen 
2–0 hasabynda utdy. Öňdäki orunlar ugrunda gö­
reşýän «Leipsig» bilen «Aýntrahtyň» arasyndaky 
oýunda ýer eýeleri Şeşko hem-de Opendanyň gol­
lary bilen 2–1 hasabynda ýeňiş gazandy. Öz meý­
dançasynda «Hoffenhaým» bilen duşuşan «Borus­
siýa Dortmund» Reýnanyň goly bilen öňe geçse-de, 
90-njy minutdan soň ýeňşi elden giderdi.

«Bawariýanyň» möwsümdäki ilkinji ýeňlişi

Italiýanyň çempionatynda sanawyň lideri 
«Atalanta» myhmançylykda «Kaliari­

den» Zaniolonyň 66-njy minutdaky goly 
bilen 1–0 hasabynda üstün çykyp, bassyr 
11-nji ýeňşini baýram etdi. «Napoli» 
hem myhmançylykda «Udineze» 
bilen duşuşyp, ýer eýeleriniň öňe 
geçendigine garamazdan, Lukaku, 
Janetti (ö.d.) hem-de Zambo-Angis­
sanyň gollary esasynda 3–1 hasa­
bynda ýeňiş gazandy.

10-njy deňme-deňlik
Öz meýdançasynda «Wenesiýany» ka­

bul eden «Ýuwentus» ýene bir ýola 90-njy mi­
nutdan soň ýeňlişden halas boldy. 2–2 hasa­
bynda tamamlanan bu duşuşyk «Ýuwentusyň» 
çempionatda 16-njy duşuşygyndaky 10-njy deň­
me-deňligidir. Esaslandyrylanyna 125 ýyl dolan 
«Milan» öz meýdançasynda «Jenoa» bilen gol­
suz deňme-deň oýnap, ýubileý gününi sowgat­
ly garşy alyp bilmedi. «Bolonýa» öz meýdança­

synda «Fiorentinany» Odgoryň 59-njy 
minutdaky ýeke-täk goly bilen ýeňip, gar­
şydaşynyň 8 oýundan bäri dowam edýän 
ýeňişli seriýasyna soňky nokady goýdy. 

Paýtagtyň «Romasy» myhmançylykda 
«Komodan» 90-njy minutdan soň geçir­
den 2 goly esasynda utuldy. Häzirki çem­
pion «Inter» myhmançylykda «Lasio» 
bilen duşuşyp, garşydaşyny 6–0 hasa­
bynda ýeňdi. Ozalky toparyny uly hasap 
bilen ýeňen Simone Inzaginiň şägirt­
lerinden Çalhanoglu (41 p), Dimarko 
(45), Barella (51), Dumfris (53), Augusto 

(77) hem-de Turam (90) tapawutlandy.

«Barselona» öz meýdançasynda
ýene-de utuldy

Ispaniýanyň çempionatynda sanawyň 
lideri «Barselona» öz meýdançasynda «Lega­
nesden» Serhio Gonsalesiň 4-nji minutda geçi­
ren ýeke-täk goly esasynda asgyn geldi. Bas­
syr 2-nji gezek öz meýdançasynda utulan 

katalonlar «Leganesden» ilkinji gezek Barselo­
nada ýeňildi. Myhmançylykda «Raýo Walleka­
no» bilen duşuşan «Real Madrid» 3-3 hasa­
bynda deňme-deň oýnady. Ýer eýeleri Unaý 
Lopesiň 4-nji, Muminiň 36-njy minutdaky gol­
lary bilen 2–0 hasabynda öňe saýlandy. Ýöne 
«Real» 1-nji ýarym tamamlanmanka, Walwerde 
hem-de Bellingamyň gollary esasynda hasaby 
deňlemegi başardy. 2-nji ýarymda-da Rodrigo­
nyň goly bilen öňe geçen «Real» topary Pala­
sonyň 64-nji minutdaky goluna çäre tapyp bil­
medi. Öňdebaryjylaryň utuk ýitirmegi öz 
meýdançasynda «Hetafeni» Sörlotyň ýeke-täk 
goly bilen ýeňen «Atletiko Madridiň» bähbi­
dine boldy. Ähli ýaryşlary hasaba alanyňda, 
bassyr 11-nji ýeňşini gazanan «Atletiko» 2-nji 
orna beýgelip, «Real» 3-nji basgançaga düşdi.

Fransiýanyň çempionatynda tapgyryň mer­
kezi duşuşygynda PSŽ öz meýdançasynda «Li­
ondan» 3–1 hasabynda üstün çykdy. 2 oýundan 
soň ýeňiş gazanan parižlileriň gollaryny Dembe­
le, Witinýa hem-de Ramuş geçirdi. «Liondan» 
Mikautadzeniň goly ýeňşe ýetmedi. 2–3-nji 
orunlarda barýan toparlar — «Marsel» bilen 
«Monako bu tapgyry deňlikde tamamladylar. 
«Marsel» «Lill» bilen 1–1, «Monako» bolsa myh­
mançylykda «Reýms» bilen golsuz deňme-deň 
oýnady. 16-njy tapgyryň wagtyndan öň oýnalan 
oýnunda-da PSŽ myhmançylykda «Monakony» 
4–2 hasabynda ýeňdi (Ben Segir 53 p, Embolo 
60 — Due 24, Dembele 64, 90+8, Ramuş 83)

«Atalantanyň» yzly-yzyna 11-nji ýeňşi

Halkara futbol federasiýalar assosia­
siýasynyň «FIFA The Best» baýrak­

larynyň bu ýylky ýeňijileri belli boldy. 
Kataryň Lusail şäherinde geçirilen da­
barada ýylyň iň ökde oýunçysy diýlip, 
«Real Madridiň» braziliýaly ýyldyzy 
Winisius Junior saýlandy. «Altyn to­
py» ispaniýaly Rodrä aldyran Winisi­
us Junior bu gezek münberiň iň ýokary 
basgançagyna çykdy. Ol 48 utuk alyp, 
ispaniýaly Rodriden (47 utuk) hem-de 
topardaşy Jud Bellingamdan (37 utuk) 
köp ses almagy başardy. Winisius FIFA 
tarapyndan ýylyň oýunçysy saýlanan 
6-njy braziliýaly futbolçy bolup, ondan 
öň Luis Ronaldo (3), Ronaldinio (2), 
Romario, Riwaldo hem-de Kaka 2009-
njy ýyldan ozal FIFA Dünýäde ýylyň 
futbolçysy baýragyny gazanypdylar.

Argentinaly Emiliano Martines ýy­
lyň derwezeçisi, italiýaly Karlo Ançe­
lotti ýylyň tälimçisi diýlip saýlandy.

Zenanlaryň arasynda ýylyň futbol­
çysy baýragynyň eýesi üýtgemedi. 
«Barselonanyň» ispaniýaly ýyldyzy 
Aitana Bonmati bassyr 2-nji gezek bu 
hormata laýyk görüldi. Zenanlaryň ara­
synda ýylyň derwezeçisi baýragyna-da 
amerikaly Alissa Nair mynasyp boldy. 
Zenan futbolynda ýylyň tälimçisi baý­
ragy geçen möwsümde «Çelsi» klubu­
ny, maý aýyndan bäri bolsa ABŞ-nyň 
milli ýygyndysyny türgenleşdirýän 
angliýaly Emma Haýza berildi.

Ýylyň iň owadan goluna berilýän Puş­
kaş baýragyna «Mançester Ýunaýtediň» 
argentinaly ýyldyzy Alehandro Garnaço 
laýyk görlüp, ol «Ewerton» toparynyň der­
wezesinden üstaşyr urgy bilen gol geçiripdi.

Erkekleriň arasynda ýylyň simwo­
lik ýygyndysyna Martines – Karwa­
hal, Rüdiger, Diaş, Saliba – Bellingam, 
Kroos, Rodri – Ýamal, Holann hem-de 
Winisius Jr saýlandy.

FIFA ýylyň iň gowularyny saýlady

Afrikada ýylyň futbolçysy
baýragynyň ýeňijisi belli boldy

Afrika futbol konfederasiýasy Marokkonyň Marrakeş şäherinde geçirilen daba­
rada ýylyň iň ökdelerini mälim etdi. Italiýanyň «Atalanta» toparynda çykyş ed­

ýän nigeriýaly hüjümçi Ademola Lukman ýylyň iň gowy afrikaly futbolçysy diýlip 
saýlandy. 27 ýaşyndaky ýyldyz oýunçy bu ugurda marokkoly Aşraf Hakimi, Gü­
norta afrikaly Ronwen Williams, kot-d’iwuarly Simon Adingra hem-de gwineýaly 
Serhu Girassi dagydan köp ses almagy başardy. Baýragy geçen ýyl başga bir 
nigeriýaly hüjümçi Wiktor Osimhen alypdy.

Afrikada ýylyň zenan futbolçysy baýragyna ABŞ-nyň «Orlando Praýd» klu­
bunda oýnaýan zambiýaly Barbra Banda mynasyp boldy. Ol bu baýragy gazanan 
ilkinji zambiýaly zenan futbolçy diýlip bellige alyndy.

Ýylyň ýaş futbolçysy diýlip bu ýylam «Monakoda» çykyş edýän senegally La­
min Kamara saýlandy. Kot-d’Iwuaryň milli ýygyndysynyň tälimçisi Emerse Fae 
ýylyň tälimçisi baýragy bilen sylaglandy.

Fergusondan soň Amorim
Angliýanyň çempionatynda tapgyryň iň 
esasy duşuşygynda – Mançester derbisin­

de «Ýunaýted» myhmançylykda «Siti­
ni» oýnuň tamamlanmagyna 2 minut 
galanda, geçiren gollary esasynda 
2-1 hasabynda ýeňdi. 36-njy minutda 
Gwardiolyň goly bilen öňe geçen «Si­
ti» 88-nji minutda Bruno Fernandeşiň 
penaltisini hem-de 90-njy minutda 
Amad Diallonyň goluny saklap bilme­
di. Şunlukda, Amorim Fergusondan 
soň Mançester derbisinde ýeňiş gaza­
nan ilkinji «ýunaýtedli» tälimçi boldy. 
Sanawyň lideri «Liwerpul» öz meýdançasynda 
«Fulham» bilen 2-2 hasabynda deňme-deň 
oýnady. 17-nji minutda 1 oýunçy kem galan 
«Liwerpul» 2 gezek hasaby deňläp, ýeňlişden 

halas boldy (Gakpo 47, Žota 85 – Pereýra 11, 
Muniz 76). «Arsenalyň» «Ewerton» bilen gol­

suz deňme-deň oýnan tapgyrynda «Çelsi» öz 
meýdançasynda «Brentfordy» 2-1 hasabyn­
da ýeňlişe sezewar etdi. «Çelsi» bassyr 5-nji 
ýeňşini gazanyp, olar çempionatda 8 oýundan 

bäri utulanok. «Nottingam Forest» bilen «As­
ton Willanyň» arasyndaky oýunda myhmanlar 

Duranyň 63-nji minutdaky goly bilen 
öňe geçse-de, oýnuň soňky minutla­
rynda 2 gol salan «Nottingam Forest» 
2-1 hasabynda ýeňşini baýram etdi. 4 
oýundan soň ýeňiş gazanan «Totten­
ham» myhmançylykda «Southempto­
nyň» derwezesinden jogapsyz 5 gol 
geçirdi. Gollaryň 2-sini Meddison öz 
adyna ýazdyrdy. «Kristal Palasdan» 
3-1 hasabynda asgyn gelen «Braý­
ton» öz meýdançasynda ilkinji gezek 

ýeňlişe sezewar boldy. Olar «Premier Ligada» 
şu wagta çenli 180 duşuşyk geçirip, şolarda 60 
gezek ýeňiş gazandy, 60 saparam utuldy. Ola­
ryň 60 oýny-da deňlikde gutardy.

«Real Madrid» — FIFA Interkontinental Kubogynyň eýesi
Kataryň Lusail şäherindäki «Lusail» stadionynda 
FIFA Interkontinental Kubogynyň finalynda Ispani­

ýanyň «Real Madrid» topary bilen Meksikanyň «Paçuka» 
topary duşuşdy. 67 müň 249 janköýeriň tomaşa eden 

oýnunda wenesuelaly emin Hesus Walenzuela jürlewük 
çaldy. UEFA-nyň wekiliniň doly artykmaçlygynda geçen 
oýunda «Real» 3–0 hasabynda ýeňiş gazandy. Oýnuň 
37-nji minutynda Winisius Junioryň pasyndan soň Kili­
an Mbappe hasaby açdy. Duşuşygyň 53-nji minutynda 
Mbappeniň asist etmeginde Rodrigo owadan gol geçirip, 
hasaby 2-ä çykardy. Oýnuň 84-nji minutynda eminiň 
penaltisini dürs uran Winisius Junior duşuşyga soňky 
nokady goýdy. Şunlukda, «Real Madrid» bu kubogyny 
1960-njy, 1998-nji hem-de 2002-nji ýyllardan soň 4-nji 
gezek almagy başardy. «Real» bu ugurda «Milandyr» 
«Boko Huniors» hem-de «Penýarol» toparlaryndan öňe 
saýlanyp, 1-nji orna geçdi.

Duşuşykdan soň Winisius ýaryşyň «Altyn top», Federiko 
Walwerde «Kümüş top» hem-de «Paçuka» toparynyň oýun­

çysy Elias Montiel «Bürünç top» baýragyna laýyk görüldi.
Şol bir wagtyň özünde bu kubok «Realyň» 2024-nji 

ýyldaky 5-nji kubogy hökmünde hasaba alyndy. Topa­
ryň tälimçisi Karlo Ançelotti «Realdaky» 15-nji kubogyny 

gazanmak bilen klubuň rekordynyň täze eýesi boldy. Ol 
14 kubokly Migel Munýosy yzda galdyrdy. Bu Ançelotti­
niň tälimçilik karýerasyndaky 31-nji kubogydyr.

Şeýle-de, «Realyň» horwatiýaly ýyldyzy Luka Mod­
riç klubdaky 28-nji kubogyny asmana göterip, bu ugurda 
toparyň rekordyny täzeledi.

Mundan 2 ýyl ozal 18-nji dekabrda, şu stadionda Dünýä 
Kubogynyň finalynda kubogy argentinlere aldyran Kilian 
Mbappe bu gezek 2 ýyldan soň şol bir günde FIFA-nyň 
başga bir ýaryşynda çempion bolmagy başardy. Bu onuň 
«Realdaky» 2-nji, karýerasyndaky 20-nji kubogydyr.

Ýaryşa 6 yklymyň çempiony gatnaşyp, ozalky for­
matdan üýtgeşiklikde, klublar duşuşyklaryny dürli 
wagtlarda, dürli ýerlerde geçirdiler. 1-nji tapgyrda sent­
ýabrda BAE-niň wekili, AFK-nyň çempiony «Al Ain» Tä­
ze Zelandiýanyň «Oklend Siti» toparyny 6–2 hasabynda 
ýeňdi. Oktýabr aýynda oýnalan duşuşykda, 2-nji tapgy­
ryň çäginde «Al Ain» Müsüriň «Al Ahli» toparyndan 3–0 
hasabynda asgyn geldi. Dekabr aýynda bolsa «Paçuka» 
Libertadores Kubogynyň çempiony «Botafogany» 3–0 
hasabynda ýeňdi. Dekabr aýynda geçirilen 3-nji tapgy­
ryň duşuşygynda bolsa «Paçuka» «Al Ahlini» ýaryşdan 

çykaryp (0–0, 6–5 p), finala adyny ýazdyrdy. Ýaryş­
da UEFA-nyň wekili gönümel finala çykýar.

Interkontinental Kubogy ýaryşy 1960-njy ýyl­
dan bäri Çempionlar Ligasynyň (ozalky Ýewropa 
Çempion Klublaryň Kubogy) ýeňijisi bilen Liberta­
dores Kubogynyň çempionynyň arasynda 2 oýun 
esasynda geçirilýärdi. Ýaryş 2004-nji ýyla çenli 

dowam etdi. Şondan soň formatyny üýtgeden 
ýaryş 2000-2023-nji ýyllar aralygynda 

FIFA Klublar Dünýä Kubogy ýaryşy ady 
bilen geçirildi. Oňa 6 yklymyň çempion­
lary bilen ýer eýesi topar gatnaşýardy 
we bir ýurtda guralýardy. FIFA Klublar 
Dünýä Kubogyny täzeçe görnüşde 4 
ýyldan 1 gezek guramak barada netijä 
geleninden soň FIFA Interkontinental 
Kubogy ýaryşy hem täze görnüşe eýe 

boldy. FIFA Klublar Dünýä Kubogy gel­
jek ýylyň tomsunda ABŞ-da geçiriler.

«Milwaki Baks» topary NBA Kubogyny gazandy
ABŞ-nyň Milli basketbol ligasy NBA-
da täze döredilen NBA Kubogyna 

«Milwaki Baks» topary mynasyp boldy. Fi­
nalda «Oklahoma Siti Tander» toparyndan 
97:81 hasabynda üstün çykan «Milwaki 
Baks» topary 2-nji gezek guralýan bu ku­
bogy «Los Anlejes Leýkersden» soň gaza­
nan 2-nji topar hökmünde bellige alyndy. 
Duşuşykda «Milwaki Baks» toparynyň 
super ýyldyzy Ýannis Antetokunmpo 26 
utuk, 19 ribaund hem-de 10 asist görkezi­
jiler bilen «triple-double» edip, toparynyň 

ýeňiş gazanmagynda uly rol oýnady. Ol 
ýaryşyň iň ökde oýunçysy diýlip saýlandy.

TOPARLAR O Ý D U P U
1 Liwerpul 6 6 0 0 13-1 18
2 Barselona 6 5 0 1 21-7 15
3 Arsenal 6 4 1 1 11-2 13
4 Baýer 6 4 1 1 12-5 13
5 Aston Willa 6 4 1 1 9-3 13
6 Inter 6 4 1 1 7-1 13
7 Brest 6 4 1 1 10-6 13
8 Lill 6 4 1 1 10-7 13
9 Borussiýa D 6 4 0 2 18-9 12
10 Bawariýa 6 4 0 2 17-8 12
11 Atletiko Madrid 6 4 0 2 14-10 12
12 Milan 6 4 0 2 12-9 12
13 Atalanta 6 3 2 1 13-4 11
14 Ýuwentus 6 3 2 1 9-5 11
15 Benfika 6 3 1 2 10-7 10
16 Monako 6 3 1 2 12-10 10
17 Sporting 6 3 1 2 11-9 10
18 Feýenoord 6 3 1 2 14-15 10
19 Klub Brýugge 6 3 1 2 6-8 10
20 Real Madrid 6 3 0 3 12-11 9
21 Seltik 6 2 3 1 10-10 9
22 Mançester Siti 6 2 2 2 13-9 8
23 PSW 6 2 2 2 10-8 8
24 Dinamo Zagreb 6 2 2 2 10-15 8
25 PSŽ 6 2 1 3 6-6 7
26 Ştutgart 6 2 1 3 9-12 7
27 Şahtýor Donesk 6 1 1 4 5-13 4
28 Sparta Praga 6 1 1 4 7-18 4
29 Şturm Gras 6 1 0 5 4-9 3
30 Žirona 6 1 0 5 4-10 3
31 Srwena Zwezda 6 1 0 5 10-19 3
32 Red Bull Salsburg 6 1 0 5 3-18 3
33 Bolonýa 6 0 2 4 1-7 2
34 Leipsig 6 0 0 6 6-13 0
35 Slowan Bratislawa 6 0 0 6 5-21 0
36 Ýang Boýz 6 0 0 6 3-22 0

ŽIRONA—LIWERPUL: 0–1 (Mohamed Salah 63 p), DI­
NAMO Z—SELTIK: 0–0, ATALANTA—REAL MADRID: 
2–3 (De Ketelare 45+2 p, Lukman 65 — Mbappe 10, 
Winisius 56, Bellingam 59), BAÝER—INTER: 1–0 (Mu­
kiele 90), K. BRÝUGGE— SPORTING: 2–1 (Kuarezma 
24 ö.d., Nilsen 84 — Katamo 3), RB SALSBURG—PA­
RI SEN-ŽERMEN: 0–3 (Ramuş 30, Mendeş 72, Due 
85), ŞAHTÝOR D—BAWARIÝA: 1–5 (Kewin 5 — Laimer 
11, Müller 45, Olise 70 p, 90+3, Musiala 87), RB LEIP­
SIG—ASTON WILLA: 2–3 (Openda 27, Baumgartner 62 
– MakGinn 3, Duran 52, Barkli 85), BREST—PSW: 1-0 
(Le Kardinal 43), Atletiko—Slowan B: 3–1 (Alwa­
res 16, Grizmann 42, 57 — Streles 51 p), Lill—Şturm: 
3-2 (Sahraui 37, Bakker 45+2, Haraldsson 81 — Kiteişwili 
45+4, Bieret 47), Milan—S. Zwezda: 2–1 (Leao 42, 
Abraham 87 — Radonýiç 67), Arsenal—Monako: 
3–0 (Saka 34, 78, Hawerts 88), Borussiýa D—Bar­
selona: 2–3 (Girassi 60 p, 78 — Rafinýa 53, Torres 75, 
85), Feýenoord—Sparta Praga: 4–2 (Trauner 
8, Paişao 10, Hadž Mussa 30, Himenes 63 — Rrahma­
ni 43, Beelen 79 ö.d.), Ýuwentus—Man. Siti: 2–0 
(Wlahowiç 53, MakKenni 75), Benfika—Bolonýa: 
0–0, Ştutgart—Ýang Boýz: 5–1 (Ştiller 25, Millo 
53, Führih 61, Wagnoman 66, Keitel 75 — Lakomi 6)

UEFA Çempionlar Ligasynyň liga tapgyrynyň 
6-njy duşuşyklary geçirildi. Duşuşyklarda 59 

gol hasaba alnyp, 2 oýunda hasap açylmady. 10 
oýunda ýer eýeleri, 6 duşuşykda-da myhmanlar ýe­
ňiş gazandy.

Sanawyň lideri «Liwerpul» myhmançylykda «Ži
ronany» Mohamed Salahyň 63-nji minutda penal
tiden salan ýeke-täk goly esasynda ýeňip, 6-njy 

duşuşygynda ýeňşini baýram etdi. Şeýle netije «Ba
ýer» bilen «Interiň» arasyndaky oýunda-da hasaba 
alnyp, nemes kluby 90-njy minutda Mukieleniň goly 
esasynda ýeňiş gazandy. Bu gol «Interiň» şu möw
sümde geçirden ilkinji goly boldy.

Hem «Real», hem-de «Barselona»
ýeňiş bilen dolandy

Tapgyryň merkezi duşuşyklarynyň birinde 
«Real Madrid» myhmançylykda  «Atalantany» 3–2 
hasabynda ýeňdi. Duşuşykda madridlileriň 1-nji go
luny geçiren Kilian Mbappeniň Çempionlar Ligasyn

da salan gollarynyň sany 50-ä ýetip, ol watandaşy 
Tierri Anri bilen deňleşdi. Ispaniýanyň başga bir topa
ry «Barselona» hem edil «Real Madrid» ýaly myh
mançylykdan 3–2-lik ýeňiş bilen dolandy. Dortmund
da «Borussiýa» bilen duşuşan katalonlaryň gollaryny 
Rafinýa bilen Ferran Torres (2) geçirdi. Nemes topa
rynda Girassiniň gollary ýeňşe ýetmedi.

«Arsenal» öz meýdançasynda «Monakonyň» 
derwezesinden jogapsyz 3 gol girizdi. Gollaryň 
2-sini Saka, beýlekisini-de onuň pasyndan soň 
Hawerts geçirdi. Şol hasap «RB Salsburg» bi
len PSŽ-niň arasyndaky oýunda-da hasaba 
alnyp, parižliler Ramuş, Mendeş hem-de 
Dueniň gollary esasynda ýeňiş gazandy.

Tapgyryň ýene bir öňe çykan duşuşy
gynda «Ýuwentus» öz meýdançasynda 
«Mançester Sitini» Wlahowiç hem-de 
MakKenniniň gollary esasynda 2–0 ha
sabynda utdy.

Germaniýanyň Gelsenkirhen şähe

rinde «Şahtýor Donesk» bilen «Bawariýa» duşuşyp, 
ukrain kluby 5-nji minutda öňe saýlandy. Ýöne mün
henliler bu gola 5 gol bilen jogap berdiler. «Bawari
ýanyň» gollaryny Laimer, Müller, Olise (2) hem-de 
Musiala geçirdi.

Italiýanyň «Milan» topary öz meýdançasynda 
«Srwena Zwezda» toparyny Rafael Leao hem-de Tam
mi Abrahamyň gollary bilen 2–1 hasabynda ýeňdi.

3 topar üçin
ýaryş tamamlandy

Öz meýdançasynda soň
ky minutlarda geçirden goly 
esasynda «Aston Willadan» 
3–2 hasabynda utulan  «Leip
sigiň» indiki tapgyra çykmak 
mümkinçiligi galmady. Edil 

«Leipsig» ýaly, myhmançylykda «Atletiko Madrid
den» 3–1 hasabynda asgyn gelen «Slowan Bratisla
wa», şol sanda «Ştutgartdan» 5–1 hasabynda utulan 
«Ýang Boýz» galan 2 duşuşykda ýeňiş gazansalaram, 
olara ilkinji 24 toparyň arasyna girmek başartmaz.

Fransuz klublary «Brest» bilen «Lill» garaşyl
madyk netijeler gazanmagyny dowam edýär. 6-njy 
oýunlardan soň 7-8-nji orunlary paýlaşýan «Brest» 
öz meýdançasynda PSW-ni Le Kardinalyň ýeke-täk 
goly bilen ýeňlişe sezewar etdi. «Lill» bolsa öz meý
dançasynda «Şturm Grasy» kynçylyk çekse-de, 3–2 
hasabynda ýeňmegi başardy.

6-njy oýunlardan soň «Liwerpul» topary ýaryşy 
ilkinji 8-likde tamamlamaga iň golaý klub bolup, ola
ra 7-nji tapgyrda 1 utuk hem ýeterlik bolar. «Barselo
na» hem pleý-off tapgyrynda çykyş etmäge hukuk 
gazanyp, ol pleý-off tapgyrynyň faworit tarapyna 

adyny ýazdyrdy. Ýagny ilkinji 16 toparyň ara
synda ýaryşy tamamlar.

«Mançester Siti» ýa-da PSŽ
Ýaryşyň galan 2 duşuşygy geljek 

ýylyň ýanwar aýynyň soňky 10 gü
nünde oýnalar. 7-nji tapgyrda «Man
çester Siti» bilen PSŽ-niň arasyndaky 
duşuşyk iň esasy oýun bolar. Bu du
şuşykda ýeňlen toparyň ýaryşy do
wam etmek mümkinçiligini, esasa
nam PSŽ utulaýsa, onda parižlileriň 
ilkinji 24 toparyň arasynda düşüp-
düşmejekdigini beýleki duşuşyklaryň 

netijesi kesgitlär.

Çempionlar Ligasynda 6-njy oýunlardan soň

